Ngalo Eo Modimo A E
Kgethileng Ho Mo Sebeletsa

% A re tswe re sa eme motsotswana ha re inamisa dihloho

tsa rona bakeng sa thapelo. Mme jwale, ka dihloho tsa
rona tse inamisitsweng, mme ke tshepa hore dipelo tsa rona di
inamisitswe, le tsona, ke ipotsa hore na ke ba bakae ka mona
bosiung bona ba ka ratang ho hopolwa thapelong, nthong e
itseng e ikgethileng? Na o ka phahamisa letsoho la hao, wa re,
“Modimo, mphe bosiung bona seo ke se batlang.” Morena a le
hlohonolofatse.

2 Ntata rona ya Mahodimong, ha re sa atamela ka
boikokobetso Teronehadi ena ya mohau, ka tumelo, re fetela
ka Nngane; moo Modimo, le Mangeloi, le Dikerubime, le
makgotla ohle a Lehodimo a phuthetseng hammoho. Hobane O
boletse hore ha ho serobele se ka welang fatshe ntle le hore
Ntate ya Mahodimong a se tsebe. Ke hakakang A ka tsebang
mona ha makgolo a batho a sa inamisitse dihloho tsa wona,
mme a bitsa ho Wena bakeng sa dikopo tse ikgethileng. Ntate,
sheba fatshe lefatsheng la hlokang bosiung, hoba re batho ba
nang le ditlhoko.

3 Mme ke a rapela, Modimo, hoo hoba re phuthehetse mona
le ho bonahatsa ho Wena tumelo ya rona ho Modimo o
phelang O arabelang thapelo; re tswile lefatsheng mahareng a
ba sa bollang, pelo le ditsebe, ho tswa e le hore re tle re phele
bophelo bo fapaneng, le ho phela ka ho ipolela tumelo ya rona
ho Wena. Mme bosiung bona re phahamisitse matsoho a rona,
mme re bolela hore, “Re a hloka.” Modimo o ratehang, arabela
kopo e nngwe le e nngwe ya bona.

4 Mme hape, Ntate, re rapela hore O tla re etela bosiung
bona Lentsweng. Re tletse tokiso mona, bakeng sa kutlwisiso,
re tle re tsebe feela mokgwa oo re ka phelang ka ona tsatsing
lena la jwale; seo re ka se lebellang, seo re ka se etsang. Hoba,
re a tseba ho Tla ha Morena ho ntse ho atamela, ho latela
dipontsho tseo tsohle baprofeta ba di boletseng e sa le pele. Re
ntse re atamela nako eo, Morena, nakong eo tokoloho e
tletseng e tlang ho abelwa bana ba Hao. Modimo, a e mong le
e mong, wa rona, a be moo, Ntate. Ho se be le ya mong ya
bang siyo. Ke morero wa rona wa ho ba mona, Morena. Re a O
rata, mme re sa leka ho itokisetsa hora eo.

5 Bua le rona, re sa kopa hape, bosiung bona. Mme o fodise
ba kulang. Bohle ba kulang le ba hlokofetseng ba leng ka
mohahong, re rapela hore O tle o ba fodise, Morena; mme

haholo-holo ba nang le ditlhoko tsa semoya. Re rapela hore O
tle o pholose moya o mong le o mong o lahlehileng. Tlatsa
modumedi e mong le e mong ka Moya o Halalelang. Mme o
ntjhafatse matla le Bonatla baneng ba Hao ba dumelang. Fana
ka dintho tsena, Ntate. Re kopa ho hongata, hobane O re
boleletse ho kopa, “kopang monono, kopang dintho tse kgolo,
tse ngata tsa tsona,” e le hore thabo tsa rona di tle di tlatswe.
Mme re di kopa Lebitsong la Jesu Kreste. Amen.

Le ka dula fatshe.

6 Ruri ke hloma ha ena e le tokelo e kgolohadi bosiung
bona, ho kgutlela hape mona kalaneng, mona sekolong se
phahameng, ho tobana le batho bana ba kgabane ba
phuthehetseng ho utlwa Evangedi. Ke kopa mohau wa
Modimo ho nthusa ho le bolella Nnete ho latela ka moo ke
tsebang Nnete ka teng. Le jwale O sa ntse a ka kwala molomo
wa motho, jwaleka ha A ne a kwala molomo wa tau. Mme ha
nka leka ho bua ntho e phoso le e kgahlano le thato ya Hae,
thapelo ya ka e tiileng ke hore A tle a kwale molomo wa ka, e
le hore ke se e bolele. Hoba, ruri, ka bo-nna, ke batla ho ba
Lehodimong; mme ke ne ke sa tle ho ba moo, mme, ntle le tseo
tsohle, ke tla be ke le moetapele wa bohata, motho ya ileng a
etsa ntho e itseng ka bohata. Ha ke etsa tabe eno, ke ka
hobane ke sa tsebe ka mokgwa osele. Morena a le
hlohonolofatse.

7 Jwale, hosane hoseng, ha e le thato ya Modimo, ke
lekantse ho bua ka temana eo, Lenyalo le Hlalano. Hape re
tshepa ha le tla tla, le nkile dipene le dipampiri tsa lona. Re ke
ke ra ya halelele haholo, empa ke tla lakatsa ho...Ebile
morero wa ka ho kgutlela mona, pele, Indiana, kaha ke le
tshepisitse hono. Mme ke tla leka, hosane hoseng. Ha ke sa e
kgone hosane hoseng, ke tla leka hosane bosiu. Empa ke tla
leka hosane hoseng, ha Morena a rata, ho bua ka temana eo,
mehopolo e mebedi ya thuto. Mme a Modimo o ke o re thuse
ho tseba hoo e leng Nnete, ho tseba feela hore Nnete ke efe, re
tle re tsamaye Nneteng le Leseding. Re. . .

8  Le a tseba, ke ne ke ena le motswalle wa bammala. A re ho
nna, a re, “Moena Billy,” a re, “Ha—ha ke batle mathata a
letho ledibohong.” A re, “Ke batla hore ke be ke tshwere
tekete ya ka letsohong la ka. Mme ha phala e letswa, ha ke
batle mathata a letho moo. Ke nnile ka botsa Morena, kgale
nakong ya ho feta, haeba ho ena le ntho e phoso, a nke ke e
lokise hantle hona jwale,” a re, “hoba ho tla be ho fifetse ho le
difefo hoseng hoo ha sekepe se etswa ho leba mose wane.” A
re, “Ha ke batle tshitiso ya letho. Ke batla ho ela hoo hohle
hloko e sa le jwale.” Ke morero oo re leng mona ka ona, ho
leka ho hlokomela ditshitiso tsohle, e le hore re tle re kgone ho
hlwella horeng eo.

9 Jwale, nke ke ka bua le lona nako e telele ho feta bosiung
bona, hobane re na le tshebeletso tse pedi hosane. Mme ebe ke
tloha hantle, nnga e nngwe, ho tse ding, ditshebeletsong tse
ding.

10 Empa, jwale, Bukeng ya Deutronoma. Ke lakatsa ho bala
ho tswa kgaolong ya 16, temana tsa pele tse tharo, tsa
Deutronoma 16:1 ho ya ho 3.

Elellwa kgwedi ya Abibe, mme o etsetse...Jehova
Modimo wa hao...Paseka ka yona; hobane ke ka
kgwedi (ya bone) ya Abibe, Jehova Modimo wa hao, a
o ntshitseng—o ntshitseng naheng ya Egepeta bosiu.

O tla hlabela Jehova, Modimo wa hao, Paseka, o mo
hlabele dikgomo le tsa dinku tsa hao; nqalong eo
Jehova a tla e kgetha ho bea lebitso la hae ho yona.

11 Jwale, sehloho sa ka bosiung ke sena: Nqalo Eo Modimo A
E Kgethileng Ho Mo Sebeletsa.

Ha le ka elellwa, kgwedi ya A-b-a-db moo ke hore, e
bolela, “Mmesa.” Ke ka kgwedi ya Mmesa ha ba ne ba ntshwa.

Mme jwale ntho e makatsang ke hore rona bosiung bona,
jwaloka barapedi ba Modimo, tsatsing leo re phelang ho lona,
mme re fumana mehopolo e fapaneng ka e mengata tjena ya
batho. Mme ha feela ho ntse ho ena le mehopolo e fapaneng ka
ntho, ho ena le dipotso tse fapaneng; ho tlamehile ho ba le
karabo e le nngwe ya nnete potsong e nngwe le e nngwe e
botswang.

Ha nka botsa potso, “Ke eng ho?”
“Tjhe,” ho ka thwe, “deseke.”
“E sebetsang?” Le a bona?

12 Jwale moo, motho e mong a ka re, “Ha se deseke. Ke
botho.” Ka mokgwa wa teng, ke botho, empa le jwale ke
deseke. Le a bona, ho loketse ho ba le karabo ya nnete tabeng
ena.

Mme ha nka botsa potso mabapi le ntho efe kapa efe, ho
loketse ho ba le karabo ya nnete. Ho ka ba le ntho e haufi le
yona; empa ho tlamehile ho ba le karabo ya nnete, e
otlolohileng potsong e nngwe le e nngwe. Ka baka leo, he,
potsong e nngwe le e nngwe e hlahang maphelong a rona, ho
tlamehile ho ba le karabo ya nnete, e nepahetseng.

13 Mme jwale, kajeno, re utlwa—re utlwa ho bolelwa, bongata
bo bokana ba batho rona lefatsheng kajeno. . .

Nna jwaloka motho ya tsamayang ka boromuwa, ke se ke
nkile maeto a mmalwa ho tshela lewatle le ho pota lefatshe, ke
kopane le ditumelo tse ngata tse fapaneng, jwaloka Buddha, le
Mohammede, le ma-Sikhese, la ma-Jaine, le ntho tsohle, tsa
ditumelo tsa lefatshe. Mme hape mona Dinaheng tse

Kopaneng tsa rona hantle; le mafatsheng a mang a sele, o
kopana le dikereke tsohle tsa rona tse fapaneng, jwaloka
dikereke tsa rona tse mabitso, ho qala ka Roma ya ho gala e
Katolike, hape ho ya ho Bagerike, le jwalo le jwalo, le—le
ditshebeletso tse fapaneng, le hape ho ya tlase kahara. ..
mengwaheng-kgolo yohle ya diphutheho tse mabitso, ya
diphutheho tse fapaneng tsa Maprotestanta tse makgolo a
robong le ho hong ka thoko.

Jwale, e nngwe le e nngwe ya tsona, hoba, o ka bona
mohopolo wa tsona, mme nke ke ka di bea molato. E nngwe le
e nngwe e ipolela ha e le yona eo e leng nnete, ba na le nnete.
Mme batho bao e leng ditho tsa dikereke tseo ba loketse ho
dumela hono, hoba ba hlomme phello tsa—tsa bona, phello tsa
bona tse sa Feleng, hodima thuto ya kereke eo. Mme di fapane
hona, e nngwe ho e nngwe, ho fihlela ho entse dipotso tse
fapaneng tse makgolo a robong le ho hong ka thoko.

Ka baka leo, kaha ho ena le makgolo a robong le ho hong
ka thoko a dipotso tse fapaneng, ho loketse ho ba le Karabo e
le nngwe e nepahetseng. Mme ke tla lakatsa ha rona bosiung,
kaha re leka ho ya Lehodimong, le ho kopana le Morena wa
rona Jesu Eo re mo ratang bohle, ke rata ho batlisisa
Mangolong ho fumana hoo.

14 Jwale, ha e le potso ya Bibele, le jwale e lokela ho ba le
karabo ya Bibele. Ha e a tlameha ho ka hlaha sehlopheng sa
banna, ho hlaha kopanong efe feela e itseng, kapa ho hlaha
morutehing wa horeng, kapa ho hlaha phuthehong ya horeng e
lebitso. E loketse ho hlaha Lengolong ka ho otloloha, moo
nqgalo ya Modimo ya ho kopanela e leng teng, ya ho rapela.
Mme ruri, kaha e le Modimo, ho na le nqalo ya ho kopanela
sebakeng se seng, moo A kopanang.

15 Jwale, re fumana hore mona ho Deutronoma mona,
tshimolohong, Moshe o phetha—phetha Lengolo hape, taba
tseo a nnileng a ba bolella tsona; kaha ka moo A ba ntshitseng
ka letsoho le leholo, le matla, ho tswa Egepeta, le ho ba tiisa
pele.

Ba bitsitswe “batho ba Modimo” ho fihlela ba etswa
Egepeta, mme yaba ba bitswa “kereke ya Modimo.” Hoba,
kereke ke ho phuthehela, kapa, hantle-ntle, kereke e bolela
“ba bitsweng,” bao e leng ba bitsitsweng. Mme ba tswile
Egepeta, hore e tle e be kereke.

16 Jwale, Modimo o ba boleletse, ha ba ne ba...pele ba
hloma Tempele, le ntho efe kapa efe eo ba e entseng, “Ke tla
kgetha nqalo ya Ka ya ho rapela, mme Ke tla bea Lebitso la
Ka ho yona.” Mme ke yona feela ngalo eo Modimo o ka
kopanelang le motho mang kapa mang le ka mohla, e ne e le
ho latela kgetho ya Hae ka Boyena. O kgethile nqalo ya Hae.
Mme nqgalong ya Hae eo A e kgethileng, O beile Lebitso la

Hae. Temana ya bobedi mona e re bolella hore, “O tla bea
Lebitso la Hae nqalong eo A e kgethileng bakeng sa batho ho
Mo rapela teng.” Jwale, taba ya hona ke ena, re batla ho
fumana moo nqalo eo e leng teng.

17 Ka mehopolo e makgolo a robong le ho hong ka thoko,
kaha re beella ditumelo tsohle tsa bohetene ka thoko, mme re
bua feela ka tumelo ya Bokreste. E leng hore, ke na le
maikutlo bakeng sa bahetene, ho seng jwalo nka be ke sa
tswele mona ho bua le bona. Empa, ba fosahetse. Bokreste ke
yona feela tumelo ya nnete, ke Bokreste. Ke bua tjena e seng
hoba ke le Mokreste; hobane, ke dumela ha taba eo e le Nnete.
Ke yona feela tumelo e nepahetseng.

18 Ke bile lebitleng moo pere e tshweu e fetolwang dihoreng
tse ding le tse ding tse nne. Moo, Mohammede, moprista e
moholo le—le moetapele hantle ka morao ho Kreste, eo ho
bolelwang ha e be e le moporofeta, mme, ha ke na pelaelo
hoba e be e le yena, hantle feela ka morao ho bara ba
Makabise. Empa he yare ha...O ile a shwa. A ipolela ha a tla
tsoha hape le ho hlola lefatshe lohle. Jwale, dihoreng tse ding
le tse ding tse batlileng ho ba nne ba fetola balebedi, mme ha
ba phetse ho dula ba beile pere e tshweu lebitleng la hae. Ha e
sale, dilemong tse dikete tse pedi, ba mo letile ho tsoha le ho
hlola lefatshe lohle. Empa le a bona. . .

19 Mme o ye ho Buddha; Buddha o phetse dilemong tse
makgolo-kgolo, dilemong tse ka bang mashome a mabedi a
metso e meraro makgolo a tse fetileng, modimo wa—wa
Japane. Mme ka mokgwa wa hae e be e le ramahlale, motho
wa mofuta wa Konfusiase, le jwalo-jwalo.

Empa bana bohle, ba. . .bathei, le bao ba jwalo, bao bohle
ba shwele le mahlale a bona, le ho epelwa mme ba lebitleng.

Empa Bokreste, bo hlomilweng ke Jesu Kreste, ho na le
lebitla le feela. Ke yena feela Monna ya kileng a ema hodima
lefatshe, le ho phela mme a re, “Ke na le matla a ho nka
bophelo ba Ka le ho bo tsosa hape.” Mme O entse hona.
Homme kajeno lena O a phela.

Mme re a tseba hobane O a phela, hobane O na le rona le
hona o ipaka ka Boyena ka mehlolo ya hlaho le meeka eo A
tshepisitseng hore O tla e etsa ho e bonahatsa. Ka mokgwa o
jwana hoo, jwaloka ha Topallo ya Mollo e eteletseng bana ba
Iseraele pele hara lehwatata, e ena le rona kajeno, ekasita le
setshwantsho sa Yona se nkilwe; e etsa mehlolo le meeka eo A
tshepisitseng hore E tla e etsa tsatsing lena, ho ka bona ha
Mantswe wohle ao A tshepisitseng a bonahatswa tsatsing lena.
Ka baka leo, lefatshe lohle la bohetene le ka ntle. Ke Bokreste
feela!

20 Jwale, ha e le mona ho ena le makgolo a robong le ho hong
ka thoko a dipotso kaha nqalo eo Modimo o kopanang, “O

kopana le Mamethodise, kapa O kopana Baptise, mme O
kopana nthong ena, le yane, le e nngwe.” Jwale, ho na le potso
moo, ka baka leo e mong le e mong o tlamehile ho batlisisa
pholoho ya hae ka sebele ka tshoho le ka thothomelo.

Empa bosiung bona ke batla ho leka ho fumana, le ho tiisa
Mangolong, moo nqgalo e nepahetseng e leng teng e leng moo
Modimo o kopanelang le ho rapela le batho teng. Mme, ekare
ha e le yona eo, ke nqalong eo feela A tlang ho kopanela le ka
mohla.

21 Jwale, re nkile sehloho sena ho tswa ho Deutronoma. Ke
lentswe la Segerike le nang le meelelo e menahaneng, kapa, le
bolela “melao e mebedi.” Lentswe la Segerike, Deutronoma, le
bolela “melao e mebedi e fapaneng.”

Mme ke hantle feela seo Modimo o nang le sona, melao e
mebedi e fapaneng. Mme o mong wa yona ke molao wa lefu,
mme o mong ke molao wa Bophelo. Modimo o na le melao e
mebedi. Ho Mo latela, le ho Mo sebeletsa, le ho Mo rapela ke
Bophelo; ho O nyedisa ke lefu. Ho na le melao e mebedi ho
Modimo.

22 Jwale, o mong wa melao eo o ile wa lemo-. ..wa lemoswa
lefatshe, Thabeng ya Sinai. Modimo o ile wa nea Moshe le
Iseraele molao. E se hobane molao o ka ba thusa, empa molao
o0 ne o ba supisa feela ha e ne e le baetsadibe. Ho fihlela
nakong eo, ba ne ba sa tsebe seo sebe e neng e le sona, ho
fihlela ba eba le molao. Ho ke ke ha eba le molao ntle le hore
kotlo e be teng. Molao ha se molao, ha kotlo e le siyo. Ka baka
leo, he, “Tlolo ya molao ke sebe, mme moputso wa sebe ke
lefu.” Ka baka leo he, ho fihlela Modimo o ba etseditse molao,
ho be ho se tlolo eo ba neng ba e ballwa.

Ha ho se molao mona o reng o ka se palame ka hodima
dimaele tse mashome a mabedi ka hora, o ka nna wa palama
ka hodima dimaele tse mashome a mabedi ka hora. Empa ha
molao o o thibelang ho etsa hoo o le teng, eba jwale ho na le
molao le kotlo ho o latela.

23 Jwale, lefu, molao wa lefu, ebile ditaelo tse ntshitsweng
Thabeng ya Sinai, tse ileng tsa bolella motho hore e ne e le
moetsadibe. Mme, ho tloleng molao wa Modimo, a shwa. Empa
ha ho pholoso molaong. Ke. . .E ne e le feela lepolesa le neng
le ka o kenya tjhankaneng; o ne o se na letho ho o ntsha.

Empa yaba O fana ka molao o mong, e le Thabeng ya
Golgotha, moo sebe se ileng sa ballwa ka ho Jesu Kreste, mme
teng kotlo ya lefjwa. Mme e seng le...Ho se molao, “empa le
bolokehile ka mohau,” ka mohau wa Modimo, o tlileng ka
boitherelopele ba Modimo ba ho tseba e sa le pele botho ba
hao.



NQALO EO MODIMO A E KGETHILENG HO MO SEBELETSA 7

24 Jwale re bona melao e mebedi ena, Deutronoma, e buang
ka melao e mebedi. Ho ne ho ena le melao e mebedi. O mong e
le molao wa lefu, mme o mong e le molao wa Bophelo.

25 Hape ha e ba le dilekane tse pedi tse filweng batho. Re tla
bua ka tsona hoseng.

Se seng sa tsona sa fuwa Adama hodima mabaka, “ha o ka
etsa sena mme wa se etse sane,” empa molao oo wa robjwa.
Adama, Eva a roba hoo, Tshimong ya Edene.

Yaba Modimo o etsa selekane sa bobedi, mme wa se e nea
Abrahama, mme molao oo o ne o le ntle le mabaka. “Ha se ka
seo o se entseng kapa seo o tlang ho se etsa;” A re, “Ke se ke
phethile sena.” Ke mohau oo. Ke molao wa Bophelo oo.
Modimo o entse seo bakeng sa Abrahama le Peo ya hae e mo
latelang, e leng, Peo yohle ya Abrahama.

Jwalekaha Bibele e boletse, “Iseraele yohle e tla bolokeha,”
empa hoo ha ho bolele Bajude. Jwalekaha Paulosi a boletse, “Eo
e leng Moiseraele kahare, kapa Moiseraele kantle.” “Ka ntle,”
jwaloka ha re ne re bua ka hona bosiung bo bong, e ne e le bana
ba Isaka, ka kopano ya botho. Empa molao wa Modimo e ne e le
ka Kreste, eo e neng e le Peo ya Borena ya Abrahama, hore, “ke
ka mohau Iseraele yohle e bolokehang.” E leng, “Bohle ba leng
ka ho Kreste ba a bolokeha,” bohle, selekane sa bobedi sa
Modimo. Empa dintho tsena tsohle e ne e le diriti tsa Kreste.

26 Jwale elang temana bobedi hloko. Temana ya bobedi mona
ho Deutronoma 16, “Rapelang nqalong eo Ke e kgethileng.”
Jwale le tlamehile ho rapela Modimo, O boletse, “Nqgalong eo
Ke e kgethileng; e seng eo motho e mong a e kgethileng, empa
eo Ke e kgethileng.”

Jwale, ha Modimo o kgethile nqalo, ho a re lokela ho
fumana taba eo A e boletseng ka yona. Mme e ho kae? Ke batla
ho e fumana, hobane, ruri, ke batla ho Mo rapela.

Bohle re mona, bosiung, ho Mo rapela. Re dutse mona
bosiung, jwaloka Mamethodise, Baptise, Katolike, Dipaki tsa
Jehova, Bokreste ba Mahlale, le ntho tsohle, empa rona bohle
re batla ho hong.

Re batla ho tseba Nnete. Bibele e boletse, “Le tla tseba
Nnete, mme Nnete e tla le lokolla.”

Motho mang kapa mang, o ke ke wa tseba seo o se etsang,
ha o tsebe mokgwa wa ho etsa ntho pele o tseba hore o e etsa
jwang; ha o tsebe hore o etseng pele o tseba mokgwa wa ho se
etsa, ke batla ho rialo. O tlamehile ho tseba seo o se etsang le
mokgwa oo o tlamehileng ho se etsa ke teng.

27 Hona ho re bontsha ha Modimo o ena le ngalo ya ho
kopanela bakeng sa barapedi ba Hae, nqalong e le nngwe e
itseng. Ke nqalong eo, feela, Modimo a kopanelang le barapedi
ba Hae.

28 Jwale, hape, nqalo eo A e kgethetseng barapedi ba Hae, O
boletse ha A tla bea Lebitso la Hae teng. Jwale, a re
batlisiseng mme re fumane, Mangolong, moo nqalo ena e leng
teng. Ruri, ha Modimo o boletse hoba o tla bea Lebitso la Hae
nqgalong ena e leng moo a kgethetseng ho kopanela le batho le
ho rapela le bona. . .kapa bona ho rapela le Yena, ke batla ho
rialo, e hokae-kae ka Bibeleng, hoba e ne e le bakeng sa
mengwaha yohle.

29 Mme Modimo o moholo o sa fetoheng o ke ke wa fetoha.
Batho ba ya fetoha. Empa o ka bea bophelo ba hao hodima
ntho e nngwe le e nngwe eo Modimo o kileng wa e bolela
nakong efe kapa efe, hobane ke Nnete. Ke Nnete. Hobane, ke
yona feela ntho eo nka bang le tshepo ha yona, ke Bibele.
Hoba, mantswe a motho a ya hloleha, empa Modimo o
phahame ka ho fetisisa.

Monongwaha ke loketse ho tseba ho feta kamoo ke neng
ke tseba ngwahola. Le wena, o loketse jwalo, letsatsi ka
letsatsi. Re na le pheletso, kahoo re eketsa tsebo.

Empa Modimo ha o na pheletso. Ha A na pheletso. Mme,
ka ho hloka pheletso, A ke ke a eketsa tsebo. Le ho qala feela,
O phethahetse. Qeto e nngwe le e nngwe e tshwanetse ho loka
hantle.

30 Mme ka mokgwa oo Modimo a sebeditseng ka nako e
nngwe, le jwalo O tlamehile ho sebetsa ka mokgwa oo ka ho sa
yeng kae, ho seng jwalo e tla be e-ba O sebeditse ka phoso ha
A ne a sebetsa kgetlo la pele. Ha motho a etla ho Modimo
bakeng sa pholoso le ka mohla, hodima motheo oo A ileng a
mo amohela ho wona, e loketse ho amohelwa hodima motheo o
tshwanang kamehla. Taba eo ke nnete. Ha motho a e tla ho
Modimo bakeng sa Phodiso ya Moya le ka mohla, mme eba
Modimo o ile wa mo amohela hodima motheo o itseng; motho
ya latelang ha a etla, O loketse ho mo amohela ka mokgwa o
tshwanang, ho seng jwalo O entse phoso ha A ne a amohela
motho wa pele. Modimo o ile wa bea motheo oo A neng a tla
amohela motho hodima wona. O beile motheo hore O tla
etsang, mokgwa oo A tlang ho e etsa ka wona, mme e ne e le
ka madi a sehlabelo sa konyana tshimong ya Edene. Le ka
mohla, Modimo ha o e-so ho ka, a o fetola ho hang.

31 O entse geto ya hore ke ha jwang A tlang ho pholosa
motho. Re lekile tsatsing lena ho rutela motho tabeng ena; re
lekile ho ba kenya sekolo, ra leka ho ba ruta, ra leka ho etsa
diphutheho, re lekile ho etsa dintho tse ding tsohle tsa mefuta
ena; ho ba kenya kahare, ho ba tsukutlela kahare, ho ba
kolobeletsa kahare, mokgwa ofe kapa ofe feela o leng teng, ho
ba kenya kahare ka mangolo. Empa ho sa dutse, ho le jwalo,
Modimo o kopana le motho tlasa Madi a tsholohileng a
Konyana. Madi e bile tsela ya Modimo tshimolohong, mme

Madi ke tsela ya Modimo bosiung bona. Ho itlhokofaletsa sebe
ho lokile mmoho le dintho tsena tsohle, empa pholoho e tla
feela ka Madi. Madi ke yona feela tsela eo Modimo o ileng wa
e kgetha ho pholosa motho, mme A ke ke a e fetola.

32 Jobo o bile le ntho e tshwanang. O tsebile hoba e ne e le
mohlweki, ka hoba a ne a neelane ka—ka sehlabelo seo
Modimo o mmatlileng sona.

33 Jwale, a re batlisiseng ho ka bona seo nqalo ena e leng
sona, le nqalo eo A beileng Lebitso la Hae teng. Re tla lokela
ho fumana moo A beileng Lebitso la Hae teng. Mme ereha, re
fumane hore Lebitso la Modimo ke mang le moo A le beileng
teng, hang-hang feela ha re fumana seo re tla be re ena le
nqgalo ya ho rapela.

Dintho tsena tsohle, ehlile, e ne e le diriti tsa tse tlang.
Molao wohle e ne e le seriti sa tse neng di tla hlaha.

3¢ Jwaloka ha, kgwedi e le seriti sa letsatsi. E sebetsa nakong
eo letsatsi le leng siyo, jwaloka ha Kereke e loketse ho sebetsa
nakong eo [S-o-n—Moft.] Mora wa Modimo a leng siyo.
Nakong eo Mora a leng siyo, Lesedi le lenyenyane, Kereke,
badumedi, ba sebeletsa Modimo le ho bonesa Lesedi nakong
eo Mora a leng siyo. Empa ha letsatsi le tjhaba, ha le sa bona
kgwedi hape, hobane e theohile. Ha e sa hloka lesedi la yona
hape, hobane e fumana lesedi la yona mokgweng wa bobedi,
ho tswa ho letsatsi. Jwale, jwaloka monna le mosadi, letsatsi le
kgwedi di jwalo, Kereke le Kreste.

35 Jwale re fumana, hore, dintho tsena kaha e le diriti tsa
Kreste. Sehlabelo se seng le se seng, mokete, le ntho e nngwe
le e nngwe Testamenteng ya Kgale, e ne e le seriti sa Kreste;
jwalo feela kaha moriti o sirela fatshe. Jwale ke hona moo re
tla lokela ho fumana nqalo e nepahetseng ya ho rapela, ke ka
ho kgutlela morao mona Testamenteng ya Kgale moo e
abilweng le ho bona hore na dintho tsena e ne e le ding.

36 Jwale, ha moriti o sirela fatshe, o ka bolela ha e le monna,
mosadi, kapa sebata, kapa ntho efe feela eo e ka bang yona,
hobane e akgela moriti wa yona fatshe. Mme ereha moriti o
kgutsufala, moriti kaha e le neketifi; le hona ho ke ke ha eba
le neketifi ntle le ntho ya sebele. Ka baka leo, ha ntho ya
sebele e ntse e atamela neketifi, neketifi e metswa ke ntho ya
sebele. Moriti le—ntho ya sebele di a kopana, mme ke hona ho
e etsang ntho ya sebele.

Mme ha “dintho tsa kgale tsohle,” Bibele e boletse,
“Testamenteng ya Kgale, e ne e le diriti tsa dintho tse neng di
tla hlaha,” ka baka leo he, Kreste e ne e le seriti sa dintho tse
tlang.

37 Kahoo re ka bona, ka papiso tsa Testamente ya Kgale, moo
A kgethileng ho bea Lebitso la Hae, le ho. . .moo jwale. Jwale,

jwaloka ha moriti, o sirela fatshe, ke boletse, hore ke neketifi,
e leng papiso. Kahoo rona, barapedi, re ka bona hape ha diriti
tsa Testamente ya Kgale di nyamella kahara ntho ya sebele ya
e Ntjha.

38 Jwale, mekete yohle, matsatsi a kgethehileng,
ditabernakele tsohle, patsi tsohle, ntho e nngwe le e nngwe
kahara tabernakele, ntho e nngwe le e nngwe e ne e bapisa
Kreste. Dinyehelo tsohle, melao yohle, ntho e nngwe le e
nngwe e le papisong ya Kreste. Re se re ile ra feta tabeng eo,
nako le nako, mona Tabernakeleng.

Mme jwalo re bona, ka dintho tsena, ha molawana o mong
le o mong, kereke, le phutheho e lebitso di salla morao-rao
kwana. Ekasita le peisong ha di a kena, ho hang. Molawana o
mong le o mong, kereke e nngwe le e nngwe, phutheho e
nngwe le e nngwe e lebitso, di ntshitswe ka ho phethahala. Ha
ho le sebaka bakeng sa tsona ho hang.

39 Ha ho letho le bapisitsweng Testamenteng ya Kgale, le ha
e le kae feela Bibeleng, kaha kereke, ntle le kopano e
susumeditsweng ya tora ya Babele. Ke yona feela ntho e
bapisang kopano. Hobane, e tlile ka Nimrode, monna ya kgopo
ya ileng a tswa mme a susumetsa dinaahana tsohle ho tla
nqalong ena e le nngwe le toreng ena e kgolo. Ruri, e ne e le
kopano ya borapedi, empa e sa natsweng Lentsweng la
Modimo. Ka baka leo ke hona moo le bonang borapedi ba
diphutheho tse mabitso bo bapisitswe teng, toreng ya Babele,
Testamenteng ya Kgale. Moo e leng hore, borapedi bona ruri e
ne e le borapedi, empa e seng borapedi ba Lentswe la Modimo.

40 Modimo ha o a ka wa kgetha ho bea Lebitso la wona
phuthehong efe kapa efe e nang le lebitso. Ke batla Lengolo la
hono, ha le le teng. Ke a tseba ba bolela ha A entse hono,
empa ha A etsa jwalo. A ke ke a bea Lebitso la Hae nqalong
tse ngata, hobane O boletse ha A bea Lebitso la Hae nqalong e
le nngwe. Mme, nqgalo eo e le nngwe, e nngwe le e nngwe ya
diphutheho tsa rona tse mabitso di batla ho bolela ha e le
tsona nqalo eo, empa ho fapane.

Empa O ile A bea Lebitso la Hae ho kae?

41 Jwale, mme, Yena, Lebitso la Hae ke mang, pele? Re tla
lokela ho (Bitsa) ho fumana hore na Lebitso la Modimo ke
mang pele re ka fumana hore na ke eng eo A e beang nqalong
€o.

Jwale, re fumana hore O na le maemedi a mangata a
lebitso. O bitswa...O ile a bitswa “Ntate,” e leng leemedi la
lebitso. Mme A bitswa “Mora,” e leng leemedi la lebitso. A
bitswa “Moya o Halalelang,” e leng leemedi la lebitso. A
bitswa “Rose ya Sarone,” e leng leemedi la lebitso.
“Mohaladitwe wa Diphula,” leemedi la lebitso, “Naledi ya
Meso.” “Jehova-jire, Jehova-rapha,” mabitso a supileng a

fapaneng, a menahaneng, a topollo, mme ao wohle e ne e le
maemedi a lebitso. Ha ho le leng la wona leo e neng e le
lebitso.

Empa O na le Lebitso.

42 Ha A ne a kopana le Moshe, O ne a eso ho ka a eba le
Lebitso, mme O ile a bolella Moshe, “KE NTSE KE LE
TENG.” Mme re bona nakong eo Jesu a leng lefatsheng, ha a
ne a bua ho Baheberu kgaolong ya 6...Ke kopa tshwarelo,
Johanne kgaolong ya 6. O boletse, “KE NTSE KE LE TENG.”

Ba re, “Kgidi, O Monna ya seng dilemong tse ka hodimo
ho mashome a mahlano, mme o bolela ha O ‘bone
Abrahama’?”

43 A re, “Pele ho Abrahama, KE TENG.” Mme “YA LENG
TENG” ke Yena, sehlahleng se tukang, Topallo ya Mollo e
neng e le morao kwana sehlahleng se tukang matsatsing a
Moshe, eo e leng “NNA YA LENG TENG.”

44 Mme jwale re fumana ha Jesu a boletse, hape, “Ke tlile ka
Lebitso la Ntate wa Ka, mme ha le a ka la Nkamohela.”
Etlaba, Lebitso la Ntate e loketse ho ba Jesu. Ke nnete.
Lebitso la Ntate ke Jesu, hoba Jesu o itsalo. “Ke nkile Lebitso
la Ntate. Ke tla ka Lebitso la Ntate wa Ka, mme ha le a
Nkamohela.” Etlaba, Lebitso la Hae e ne e le Jesu.

Mme Gabariele o Mo bitsitse Jesu, baprofeta ba Mo
bitsitse Jesu, mme ruri e ne e le Jesu. Pele ho tswalo ya Hae,
esita le baprofeta ba halalelang ba bitsitse Lebitso la Hae
Emmanuele, e leng, “Modimo o na le rona.” Yaba, “Modimo o
bonahatswa nameng, ho ka tlosa sebe sa lefatshe,” le hona,
mme ka ho etsa jwalo, A rewa Lebitso la Jesu. Ka baka leo,
Jesu ke Lebitso leo.

Mme Lebitso leo la bewa Monneng; e seng kerekeng, e
seng phuthehong e lebitso, e seng molawaneng, empa
Monneng! O kgethile ho bea Lebitso la Hae ho Jesu Kreste.
Jwale, re fumana hoba he ke Yena eo e ebang nqalo ya
Modimo ya ho rapela, moo o Mo rapelang teng.

45 Ha esale le pele A tswalwa, Lebitso la Hae o bitsitswe
Jesu. Le ne le le bohlokwa hakana hoo, mme wa Hae a le
neilweng ke Lengeloi Gabariele, hore Lebitso la Hae o tla
bitswa “Jesu, Mora wa Modimo,” seo A neng a le sona.

46 Ke moo re le fumane, he. Lena ke lona, feela. Le bakeng sa
Hae, feela, nqalo eo Modimo a e kgethileng ho mo sebeletsa.
Nqgalo ya Modimo, o kgethile. Modimo o kgethile ho kopana le
motho; e ne e se kerekeng, e seng kerekeng e lebitso, e seng
molawaneng, empa ka ho Kreste. Ke yona feela nqalo eo
Modimo o tlang ho kopanela le motho, mme a ka rapela
Modimo, ke ka ho Kreste. Ke yona feela nqalo. Ha ho tsotelehe

hore na o Momethodise, Mobaptise, Mokatolike, Moprotestanta,
ntho efe kapa efe feela eo e ka bang yona, ho na le nqalo e le
nngwe feela eo o ka rapelang Modimo ka nepahalo, ke ka ho
Kreste.

Baroma 8:1, e boletse, “Ka baka leo ha ho sa le tsuo ho ba
leng ka ho Kreste Jesu, ba sa tsamayeng ka nama, ba mpa ba
tsamaya ka Moya.” Eo ke Evangedi.

47 Re ka fapana melawaneng. Re ka fapana hodima dithuto
tse entsweng ke batho. O ka ya kerekeng ya Methodise,
otlamehile ho ba Momethodise; Mobaptise, ke Mobaptise;
Mokatolike, ke Mokatolike. Empa hang feela hoba o
kolobeletswe ho Kreste, le ho ba setho sa Mmele wa Hae, ha
ho sa le diphapang. Mabota a dikarohano a dipakeng a
heleditswe mme o lokolotswe, hobane o ka ho Kreste Jesu.
Mme o rapela Modimo ka Moya le ka Nnete ha o le ka ho
Kreste Jesu. Ke leano la Modimo le etseditsweng wena ho Mo
rapela ka ho Kreste Jesu.

48 Jwale, ha ho phutheho e lebitso e ka ipelesang hona, ha ho
motho ya ka ipelesang hono. Ke ha jwang o ka hlahisang
maipolelo a jwalo? Ho etsa ntho ya mofuta oo e tla be e le
moya wa antikreste, ho tlosa ho Kreste; ho tlosa ho Yena. O ke
se etse ntho eo. Kreste ke yona feela nqalo eo Modimo a
kopanelang le barapedi.

49 Kajeno, ho thwe. Ho bile le batho ba mpolellang. Ha se
kgale haholo ha monna a ne a mpitsa, Beaumont, Texas. O ile a
re, “Mong. Branham, ha lebitso la hao le se bukeng ya kereke
ya rona, o ke ke wa ya Lehodimong.” Na le ka nahana kaha
ntho e kang eo? Le se ke la dumela ntho e jwalo le ka mohla.
Ba hopola ha o loketse ho ba setho sa kereke eo e itseng kapa o
ke se ye Lehodimong. Hoo ho fosahetse. Ho dumela hoo, ke
antikreste. Nka bolela tjena: ha o dumela moya o jwalo, o
lahlehile. Ke pontsho e ntle eo ya hoba o lahlehile, hobane ke
ho tlosa ho seo Modimo o se entseng. Modimo ha o eso ka o bea
Lebitso la Hae kerekeng efe kapa efe. O Le beile ho Mora wa
Hae, Kreste Jesu, ha Yena le Mora wa Hae ba ne ba eba Bang.
Ke yona nqalo ya sebele ya ho rapela. Ha ho motheo o mong o
behilweng, ha ho lefika le leng.

Ke ema, hodima Kreste, Lefika le tiileng;
Mobu wohle ke lehlabathe le tetebelang.

Phutheho tsa dikereke di tla kgehlemana homme di helehe,
ditjhaba di tla feta, empa Yena o tla hlola ka ho sa feleng. Ha
ho ngalo e nngwe eo motho a ka e fumanang, ho rapela
Modimo, moo Modimo a ka arabelang a bua le yena, ha ho
nqalo ntle le ka ho Kreste Jesu. Ke yona feela nqgalo, yona
feela nqalo eo Modimo a e kgethetseng ho bea Lebitso la Hae,
le yona feela ngalo eo A kopanelang le motho, ho rapela. O
lahlehile, ha o dumela ntho e nngwe e sele.

5% TLemohang, mekete yohle ya Bajude e supileng e ne e
ketekelwa nqalong e le nngwe. Ba ne ba sa ketekele mokete o
mong mona bakeng sa Methodise, le 0 mong mona bakeng sa
Baptise, o mong hodimo mane bakeng sa Presbiteriene, o mong
morao mona bakeng sa Katolike, le o mong bakeng sa
Protestanta. Mekete yohle e supileng e ne e ketekelwa nqalong
e le nngwe.

51 Ke papiso e ntle haholo mona. Re sa tswa feta
Mengwaheng ya Diphutheho tse Supileng, ke tla bontsha hore
Modimo o boloka Mengwaha yohle ya Diphutheho tse
Supileng Lentsweng, hobane mongwaha o mong le o mong wa
kereke o hlahisitse karolo ya Lentswe, mme ha feela ba ne ba
e hlahisa le jwalo ba bone Lesedi.

Jwaloka batho ba ho qala ho sibolla ho kolobetsa
Lebitsong la Jesu. Ba ile ba etsang? Ba etsa mokgatlo ka hona,
mme wa eshwa hona moo hantle. Yaba Modimo o tswela
mothong e mong o sele. A ke ke a dula ho o mong wa melao eo
le dithuto tsa mafeela. Ha ho moo A amanang le tsona ka
mokgwa ofe. Ha ho letho le kgopamisitsweng ka Modimo.
Lentswe le Modimo le a halalela, ntle le motswako. Kreste ke
sebaka se hare sa Modimo sa ho rapela. Ke Modimo.

52 Mekete yohle e supileng e loketse ho ketekelwa nqgalong
ena e le nngwe. O ne o ke ke wa ketekela mokete nqalong e
nngwe esele. Ntle le nqalong, tse supileng...Mekete e
supileng ya selemo e tshwanetse ho tshwarelwa nqalong e le
nngwe. Ka baka leo, Mengwaha ya Diphutheho tse Supileng e
ne e loketse ho tswa nqalong e le nngwe to, ke Kreste ya neng
a bua Mengwaheng yohle ya Diphutheho tse Supileng. Ke
nnete hantle. Papiso, ya Mengwaha ya Diphutheho tse
Supileng, empa ba etsa phutheho tse nang le mabitso ka
yona.

53 Jwale a re shebeng papiso e nngwe re sa le tabeng eo
mona, eo ke, papiso ya paseka, e ne e le seriti sa Jesu. Mona re
lemoha sehlabelo sa madi, ka lefu. Sehlabelo sa madi e ne e le
nqalo e neng e le seriti sa Kreste. Na phutheho e nang le
lebitso e ka dutla madi; na o ka nahana ka ha kereke e
fophang madi, ka ho fopha madi a phutheho e nang le lebitso
na? Ruri ha ho jwalo. Ho nkile madi, ho tswa ha madi
bophelong. Mme, bophelo, mona Jesu o hlahella pontsheng ka
konyana. Konyana e ne e le papiso ya Kreste, mme e ne e le
seriti sa Kreste, hoba e ne e le “Konyana ya Modimo,” eo
Johanne a e tsebahaditseng, “e tlosang sebe sa lefatshe.” Re
fumana ha Jesu a hlahella pontsheng, mona ho Exoda kgaolo
ya 12.

5¢  Lemohang, e ne e le yona feela nqalo eo lefu le neng le ke
ke la otla. Nakong eo lefu le neng le le mothating wa ho otla
naha, ha lokela ho ba le nqalo e itseng; bohle ba neng ba se

tlasa hona ba eshwa. Nqgalo e le nngwe feela! Jwale, ho ne ho
sa bolele hoba e ne e le ntlo e le nngwe; empa ho ne ho ena le
nqalo e le nngwe, ke moo konyana e neng e hlabilwe. Moo
madi a konyana a neng a le teng, lenyeloi la lefu le ne le ke ke
la tea, hoba e ne e le yona nqalo e le nngwe e leng moo
Modimo a neng a beile Lebitso la Hae teng. Mme konyana eo e
reilwe morao moo tshimolohong, konyana. Lemohang, e le
yona nqalo e le nngwe moo le neng le ke ke la otla.

5%  Mme jwale le kajeno ho a tshwana. Ho na le nqalo e le
nngwe moo lefu la moya le ke keng la otla, ke Lentswe. Lefu
le ka se otle Lentswe, hoba Ke Lentswe le phelang la Modimo.

Empa ha o Le bea le molao, Lentswe le a tswa ho ikemela
ka Bolona. Le tla itsheka jwaloka metsi oleng. O ke ke wa di
tswakanya mmoho. Ka baka leo, le a bona, ha molawana o
kena phuthehong, ba ye ba latele molawana bohle; mme
Lentswe le a itjhwella le tswe, mme le tswele pele ka motho e
mong osele mme hoo ho Le hodise ho feta. Le eketsa ho ipha
matla, ha Le tloha tokafatsong, kgalaletsong, kolobetsong ya
Moya o Halalelang, mme le tswele kahara Hlaku! Le lemoha
tsela eo Modimo a e tsamaileng? A nkile Lebitso la Hae, ka
nako tsohle, ho theosa jwalo hantle ka mokgwa o tshwanang,
hoba Yena ke Lentswe.

Lemohang, Le ke ke la eshwa. Lentswe la Bophelo le ke ke
la eshwa.

5% Lemohang ka mokgwa oo ho phethahetseng, jwale.
Lengeloi la lefu le ne le sa thibelwa ho otla batho ba bohlale
ba baholo ba Egepeta. Le ne le sa thibelwa ho otla dibaka tsa
yona tse ikgethileng, mehaho ya yona e meholo, bofaro ba
yona. Kapa, baprista ba naha, lengeloi le ne le sa thibelwa ho
otla. Le ne le ka otla mohaho ofe kapa ofe, nqalo efe kapa fe,
motho mang kapa mang, empa le ne le ke ke la otla moo
konyana e neng e le teng.

Lefu le ke ke la otla moo nqgalo ena ya Modimo e
hlahisitsweng e leng hona teng, mme moo ke ka ho Konyana.

57 Lemohang, ekasita le. . .ho thibelwa ho otla Iseraele kapa
baprista ba yona ba Baheberu, mmoho le, kapa diphutheho
dife le dife tsa bona tse mabitso. Bohle ba loketse ho ba
nqalong ya Modimo e ikgethileng, e hlahisitsweng, ho seng
jwalo lefu le a otla.

58 Kereke, hohle feela moo le leng teng, ho-re o setho sa eng,
ha ho etse phapang ho nna. Empa, ho na le ntho e le nngwe eo
tshwanetseng ho e tseba, o loketse ho ba ka ho Kreste ho seng
jwalo o ya shweleng. O ke ke wa phela ka ntle ho Yena.
Kereke ya hao e ka nna yaba e lokile, jwaloka mohaho;
kopano ya hao ya boena e ka nna yaba e lokile, jwaloka
motho. Empa ekare ha o latola Mmele, Madi, Lentswe la Jesu

Kreste, o shwele motsotsong oo o etsang hoo. Ke nqgalo eo
Modimo a e kgethileng ho mo sebeletsa ho yona. Ke hona
hantle, moo Lebitso la Hae le leng teng. Ke hona moo A
kgethileng ho bea Lebitso la Hae teng; e seng kerekeng, empa
ho Mora, Jesu Kreste.

%  Lemohang, polokeho e ne e le feela nqalong ya kgetho ya
Hae, konyaneng ya Hae, le lebitsong la konyana.

60  Lemohang, e ne le konyana e “tona,” e tona, e seng e
tshehadi. E seng kereke, botshehadi; empa Lebitso la Hae, e
seng lebitso la yona. Moo A neng a tla kopanela le batho e ne e
se lebitsong la yona, empa Lebitsong la Hae, Yena, Konyana!

61 Jwale re ye re re, “Kereke, kereke e kgolo, e matla, e entse
hona, mme e entse hwane. E kgonne ho emelana le difefo. Re
ngatafetse letshweleng. Re atisitse palo. Re kereke e matla.
Yona ke ntho e kgolo.”

Empa Modimo ha a eso ho ka a bolela letho ka botshehadi.
O boletse, “Yena.” “Yena,” ke nqalo ya ho kopanela, Konyana,
e seng kereke. E seng lebitsong la yona, empa Lebitso la Hae.
Ha A ka a bea lebitso la yona kae kapa kae. O beile Lebitso la
Hae ho “Yena”!

Ke ka baka leo, “Tsohle tseo re tshwanetse ho di etsa, e
leng ka ho bua kapa ka ho sebetsa, re loketse ho etsa tsohle ka
Lebitso la Jesu Kreste.” Ha re rapela, re loketse ho rapela ka
Lebitso la Jesu. Ha re kopa ntho, re loketse ho kopa Lebitsong
la Jesu. Ha re tsamaya, re tsamaya Lebitsong la Jesu. Ha re
bua, re bua Lebitsong la Jesu. Ha re kolobetsa, re tshwanetse
ho kolobetsa ka Lebitso la Jesu Kreste. Hoba, “Tsohle tsee re
di etsang ka ho bua kapa ka ho sebetsa, di etseng ka Lebitso
la Jesu Kreste.”

62 Ka nako e nngwe thaka le leng la re ho nna, ha re ntse re
goqa ka taba eo, o ile a re, “Moena Branham, mofumahadi wa
ka, ha ke...” A re, “Yena, lebitso la hae ke Sekete-kete.” Ke
moruti, ka mohlomong o dutse mona ha jwale. Mme a re,
“Mofumahadi wa ka,” a re, “o nkile lebitso laka.” Ke tla re
feela Jones, hobane e ne e se Jones. A re, “Jwale, ha a lokela
ho tsoha hoseng ho hong le ho hong, a nke lefielo mme a re,
‘Jwale ke fiela fatshe ka lebitso la Jones, mme ke hlatswa
dijana ka lebitso la Jones, mme ke rokella diaparo ka lebitso
la Jones.”” A re, “Ha ke dumele ha o loketse ho bitsa lebitso la
letho ho hang.”

Ka re, “Ke dumela ha o tlamehile.” Ke hantle.

Mme a re, “Kgele, hobaneng? Ha a lokele ho le bitsa. Ntho
e nngwe le e nngwe eo a e etsang e lebitsong la Jones, le ho
qala feela.”

63 Ke re, “Empa ha o a ka wa tswela seterateng mme wa mo
nka, le ho re, ‘Tlo mona, Jones.” O ne a loketse ho ba, pele, ka
mokete, mokete wa lenyalo, ‘Jones.” Ha a sa etsa jwalo, o sa
phela bohloleng. Mme ha o kolobeleditswe ka mokgwa osele
ntle le ka Lebitso la Jesu Kreste, ke kolobetso ya bohlola, e sa
fumanweng ka Bibeleng.”

Ebe, “Tseo le di etsang ka ho bua le ho sebetsa, etsang
tsohle ka Lebitso la Jesu,” ka morao ho moo, tseo le di etsang.
Empa pele o tlamehile ho tla ka Lebitso la Hae.

64 Ho na le basadi ba bangata ba kgabane ka mohahong
wona bosiung bona, basadi ba imametseng, ba tshepahalang;
empa ho na le a le mong Mof. William Branham. Ke yena ya
yang lapeng le nna. Ke yena eo e leng mofumahadi wa ka.

65 Ho na le batho ba kgabane lefatsheng, dikereke tse ntle;
empa ho na le e le mong Mof. Jesu Kreste, mme ke yena eo A
mo tlelang. Ke hona moo Lebitso la Hae le leng teng. Ke hona
moo ho Mo rapela ho leng teng, ka ho Yena
[botshehadi—Moft.] mme Yena feela. Hoo ke nnete. Kgidi, e,
monghadi. Re fumana ha hoo ho nepahetse.

66 Jwale, ke ka baka leo, rona, “Tsohle tseo re di etsang ka
ho bua kapa ka ho sebetsa, re di etsang ka Lebitso la Jesu
Kreste.”

“Ha ho lebitso le leng tlasa Lehodimo le abetsweng
pholoho, ntle ho Lebitso la Jesu Kreste.” Diketso, kgaolo ya
bobedi, e rialo, “Ka baka leo tsebang ke hona...” “Ha ho
Lebitso le leng leo re le filweng tlasa Lehodimo leo motho a ka
bolokehang ka lona, ke feela Lebitsong la Jesu Kreste.” Amen.
Ke tshepa hore le utlwisisa hoo. Lebitso la Jesu Kreste, le leng
leleleng. ..

Lehodimo le phahamileng ho feta le reilwe Yena, “Leloko
lohle le Lehodimong le reilwe Jesu,” Bibele e boletse, “mme
leloko lohle le lefatsheng le bitswa Jesu.” Ka baka leo ke
Lebitso la Modimo le kgethilweng le moo A Le behileng teng.
Ke yona eo nqalo ya Hae ya ho rapela, ke ka ho Jesu Kreste.
Jwale, re tseba ha seo se le jwalo, ha ho nqalo e nngwe ho Mo
rapela ntle le ka ho Yena.

67 “Ha ho lebitso le leng tlasa Lehodimo leo batho, ba ka
bolokehang ka lona.” Leo la Hae ke Lebitso la Modimo la
Topollo. Modimo o na le lebitso le bitswang Jehova-jire,
Jehova-rapha, Jehova-jire. “Morena o tshwarela makgopo a
hao wohle.” Jehova-rapha, “Morena o phekola malwetse a hao
wohle.” O bile le maemedi a mangata a lebitso. Empa O na le
Lebitso le le leng la Topollo, leo e leng la batho, mme leo ke
Lebitso la “Jesu.” Ke lona Lebitso la Hae, leo A le kgethileng
ho le bea. O le beile kae? O le beile ho Kreste.

68 Mabitso a mang wohle a dikereke, melawana, maemedi a
lebitso, ho tshepela ho ona ke lefu. Ha o tshepetse kerekeng ya
Methodise ho o nkela Lehodimong, o lahlehile. Ha o tshepetse
ho Pentekosta, kereke ya Pentekosta ho o nkela Lehodimong,
o lahlehile. Le Baptise, Luthere, Presbeteriene, Katolike,
kereke efe kapa efe; o tshepetse lebitsong la tsona, kapa
lebitsong la yona la tlotliso, kapa molawana wa tsona, o
lahlehile.

Hobane, le ho rapela o ke ke wa kgona ho rapela pele o
kena nqalong ya ho rapela. Amen. Ke yona feela nqalo eo
Modimo a kopanang le morapedi, ke nqgalong eo A e
kgethileng ho bea Lebitso la Hae. Tse ding tsohle, ha o
tshepela ho tsona, o tla shwa. Hape O. . .

69 Seriti se seng sa Jesu mona, ke tshwaile mona, Lengolo.
Hape, O—O tshwantshitswe mona, “O loketse ho hloka
sekodi.” Nqgalo eo A beang Lebitso la Hae, konyana ena e
loketse ho hloka sekodi.

Jwale, ke phutheho efe ya kereke kapa tsamaiso efe eo o
ka ghwaellang taba ee ho yona; ke kereke efe, Katolike,
Protestanta, ya Bajude, ntho efe kapa efe feela eo e ka bang
yona? Ke tsamaiso efe, phutheho efe e lebitso, eo o ka
ghwaellang taba ee, “ntle le sekodi ho yona”? Tsohle di
nyediswa, le ho latolwal!

Empa ho na le nqalo! Hallelua! Nqgalo eo e ka ho Jesu
Kreste. Ha ho sekodi ho Yena. Ha ho molato ho Yena.

O ke ke wa ghwaella hona. Batho bana bohle ba lekang ho
etsa jwalo, ba bolela ha dikereke tsa bona di hloka molato le
dintho tsena tsohle. Ke batlodi ba Lentswe, ba silafetseng,
baithati, ba shweleng kammoho, Malaodisea, molawana, empa
ha se Nnete. Empa ekasita le Pilato ka boyena, sera sa Hae, o
ile a re, “Ha ke fumane molato wa letho ho Yena.” Sera sa
Hae ruri sa paka ha ho ne ho se molato ho Yena. O ke ke wa
ghwaella sebe sa letho ho Yena.

70 O ile a bolella baprista ba tsatsi la Hae, “Ke mang wa lona
ya tla Nkgodisa hore Ke na le sebe? Ke mang ho lona ya ka
Mpontshang ha Ke le moetsadibe?”

Mpolelle kereke e le nngwe e ka bolelang ha e eso ka e etsa
ntho e phoso. Hantle-ntle, ho batla, ho se le e nngwe ya tsona,
haese tse fenethileng le tse entseng ntho e nngwe le e nngwe e
ka etswang alamanakeng, ho batla ho le jwalo. Mme leha ho le
jwalo ba nne ba ipitse. . .Tjhe, ha se nqalo ya kopanelo ya ho
rapela Modimo, molaong ofe le ofe leha e le phuthehong e
nang le lebitso.

7 Metswalle ya ka, ha ke batle ho thonkga maikutlo, empa
ke jere boikarabelo ba Molaetsa, mme, Molaetsa oo ke hore,

“Tswang ditshileng tsena!” Mme ha ke le kopile ho tswa, ke
hokae moo ke tla le isa teng? Na ke ne ke tla le isa
Tabernakeleng ya Branham? Ke phoso e ka ka e nngwe le e
nngwe ya tseo tsohle.

Empa ho na le nqalo e le nngwe eo nka le isang ho yona,
moo le sireletsehileng le ho bolokeha lefung, ke ka ho Jesu
Kreste. Ke nqalo ya Modimo ya ho Mo sebeletsa. Ke yona
nqalo eo ke le supisang yona, bosiung, moo Modimo a beileng
Lebitso la Hae teng. Moo A tshepisitseng hore O tla kopanela
teng le motho e mong le e mong ya kenang teng, O tla rapela le
yena le ho lalla le yena, ke ka ho Kreste; e seng ka kerekeng ya
letho, ha ho tabernakele.

Empa, ka ho Kreste, ke Yena Tabernakele ya Modimo. Ke
yona nqalo eo Modimo a ileng a kena ho yona, ka bo-Yena,
mme a dula ho Yena. “Enwa ke Mora wa Ka ya ratwang, Eo
Ke kgahliswang ke ho dula ho yena.” Ke hona moo Modimo a
ileng a etsa tabernakele teng, a nkile Lebitso la Hae mme a Le
behe hodima, Jesu Kreste. Ka baka leo, Lebitso la Hae le ile la
behwa Monneng, Mora wa Hae, Jesu Kreste, moo A ileng a
etsa tabernakele ka bo-Yena, mme Tabernakeleng eo.

Moo, ho neng ho bapisitswe, Jerusalema wa mehleng,
mekete ya mehleng, tempele ya mehleng, e be e le papiso;
nakong eo mosi o neng o kena kahare, tsatsing leo areka e neng
e kena kahare, e leng yona ya selekane, mme wa dula fatshe,
homme Lentswe la Modimo la utlwahala ho tswa moo.

Ka mokgwa o tshwanang Lentswe la Modimo le
utlwahetse, ha le kena Tabernakeleng, Jesu Kreste; moo e leng
hore, ya Kgale (ya tlhaho) e ne e le papiso le seriti sa e Ntjha.
Mme yare ha A kena ho Kreste, O boletse, “Enwa ke Mora wa
Ka ya Ratehang, Eo Ke kgahliswang ke ho dula ho yena. Mme
Ke tla kgetha nqalo eo Ke tla bea Lebitso la Ka, le moo Ke tla
kopanela le motho, le moo Ke tla rapela teng.” Modimo o
kgethile nqalo; e seng kerekeng e nang le lebitso, empa ka ho
Jesu Kreste. E, monghadi!

2 Hape O tshwanetse ho “hloka sekodi,” jwaloka ha ke
boletse. Ha ho phutheho e nang le lebitso e ka ipolelang hono.
Ba etsa jwalo; ke bo-antikreste.

3 Jwale re fumana mona hobane, lemohang seriti sa Hae
hape. E—e konyana e ne e loketse ho bolokwa. Jwale, hona ho
fumanwa ho Exoda 12, haeba o ntse o ngola fatshe, Exoda 12:3
ho ya ho 6. Konyana e tshwanetse ho bolokwa matsatsi a
mane, ho lekwa, ho ka bona haeba e loketse ho ya etswa
sehlabelo le hona. E tshwanetse ho nkwa, e hlahlojwe hape le
hape, ka matsatsi a mane, ho bona ha ekaba ho ena le sekodi
ho yona, ho bona haekaba ho ena le lefu la letho ho yona, ho
bona haekaba ho ena le ntho e phoso ka konyana. E
tshwanetse ho bolokwa matsatsi a mane.

74 Jwale lemohang. Motho e mong a ka hopola hore ntho eo e
ne e le ya nakwana, e hlajwa ka letsatsi la leshome le metso e
mene. Empa, ha le ka hopola, ba ne ba nka konyana ka letsatsi
la leshome la kgwedi, mme e hlajwe ka letsatsi la leshome le
metso e mene la kgwedi, le a bona, e ne e bolokwa matsatsi a
mane.

% Jwale, Jesu, Lebitso la Modimo, Konyana, o kene
Jerusalema, mme ha a ka a tswa hape haese ka morao ho lefu
la Hae, kepelo, le tsoho. O hlotse tlasa basomi matsatsi a mane
le masiu a mane. Konyana eo e bapisitswe hantle hakakang,
ka ho bolokwa matsatsi a mane. Ke ha Pilato a ne a re, “Ha ke
fumane molato wa letho ho Yena.”

76 Seriti se seng sa Hae, ha ho lesapo le neng le ka robjwa ho
Yena, ho neng ho le ka ho phethahala, nakong eo ba neng ba
ke ke ba etsa jwalo. Ha ho hlajwa sehlabelo, ba ba ne ba ke ke
ba roba lesapo. Ha ho ne ho le jwalo, se ne se latolwa. Mme ba
ne ba se ba phahamisitse hamore ho roba masapo a meomo ya
Kreste, ha ho thwe, “O se a shwele.” Ba hlaba lehlakore la
Hae mme ba fumana Madi le metsi.

7 Lemohang hape ntho e nngwe e kgolo mona. Nke ke ka e
tlola, hobane O ne a lekantswe dinyehelong, nyehelo ya
phofo.

Ke hopola nako e nngwe Bibeleng, ba ne ba ena le sekolo,
sekolo se bitswang sa baprofeta, mme ruri e be e le sekolohadi.
Mme re fumana hobane Elia o ile a nyolohela moo sekolong
seo ka tsatsi le leng, mme ba re, “Rona. ..” Ba mo rapela hore
a tsamaye, ba re, “Ha o le mona, taba di tsepame haholo ho
feta.” Ka baka leo ba ne ba batla hore a tsamaye.

Yaba ba tswela ntle ho mo lokisetsa tinare. Mme sehlopha
sa baprista sa tswa, kapa baprofeta, ho kga dierekise tse seng
kae, ho ka mo lokisetsa tinare. Mme yare ha ba entse jwalo, ba
bokella ngatahadi ya foresekoto se tletseng tsona; mme ho
kgutleng ha bona, ke ha e le maraka a naheng, ao e neng e le
tjhefo, mme ba a hlatleha pitseng. Yaba dipitsa di qala di bela,
mme bao, motho a re, “Jo nna, lefu le ka pitseng. Jwale re ka
sitwa ho ja.”

Mme Elia a re, “Ntlisetseng phofshwana e ka tlalang
seatla.” Yaba o nka phofshwana mme a e faha pitseng, a nto
re, “Ejang. Pitsa e phekotswe.”

78 Nyehelo ya phofo e ne e le Kreste. Lelwala ka leng le ne
le tjhehwa ka ho tshwana, mme tekanyo e nngwe e le nngwe
ya phofshwana e tshwanetse ho silwa ka ho tshwana, bakeng
sa nyehelo ya phofo. Ho bontshang, hore, Ke Mofodisi. O
fapanyetsa, le ho tlosa lefu, mme a kenye Bophelo; ka melao e
mebedi. Hallelua! Moo ho nang le lefu, sebakeng se itseng; ha

Kreste a kena, Bophelo bo a kena. E sa le Yena maobane,
kajeno, le ka ho sa feleng. Mme moo e neng e le lefu, Bophelo
bo tlile, ka hobane Kreste o kentswe kahare, nyehelo ya
phofo.

79 Dintho tsena e ne e ka ba thuto e kakang ha re ne re ka
nka nako ho di ghagholla! Jwale lemohang, ha ho lentswe le
le leng la diriti le hlolehang. Ha ho lentswe le le leng la diriti,
le kileng la wela fatshe le ka mohla. Ntho e nngwe le e nngwe
e bapisitswe ka ho phethahala.

Ke Yena nqalo eo Modimo a e kgethileng ho rapela ho
yona, mme Lebitso la Modimo le neilwe Yena. Ke Yena nqalo
eo Modimo a e kgethileng ho rapela ho yona, mme Lebitso la
Modimo le neilwe Yena. Ke Lentswe la Modimo, mme Yena
ke Lebitso la Modimo. Ke Lentswe la Modimo le Lebitso la
Modimo mmoho. “E ne e le Lentswe le entsweng nama.” E ne
e le Lentswe la Modimo, Konyana ya Modimo, Lebitso la
Modimo, mme E le Modimo. Ke seo A neng a le sona, yona
feela nqalo le e kgethilweng ho rapela Modimo.

80  Mme Modimo o latola nqgalo efe kapa efe ntle le ka ho
Jesu Kreste; o ke se Mo rapele hohle feela. O boletse, “Ba
Ntshebeletsa lefeela, ha ba ruta Dithuto tseo e leng melao ya
batho.” Kajeno lena re na le melawana, ditaelo, le ntho
tsohle, tse rutang tsela ke ena mme tsela ke yane.

Mme Jesu o boletse, “Ke Nna Tsela, Nnete, le Bophelo,
mme ha ho ya ka tlang ho Modimo haese ka Nna.” Ka
mantswe a mang, “Ke Nna Monyako wa dinku. Ba bang
bohle ke mashodu.” Ke Yena mokgwa wa ho tla. Ke
Monyako. Ke Tsela, Nnete, le Bophelo, ntho tsohle leng teng;
yona feela kgoro, yona feela nqalo, bona feela borapedi, lona
feela Lebitso.

Ntho e nngwe le e nngwe e tlameletswe ho Jesu Kreste.
Testamente yohle ya Kgale e tlameletswe ho Yena.
Testamente e Ntjha e tlameletswe ho Yena. Mme Kereke
kajeno e tlameletswe ho Yena, ka Lentswe la molao wa Hae.
Ha ho nqalo e nngwe, kapa Lebitso le leng, kapa nqa e
nngwe, moo Modimo o kileng wa tshepisa ho kopanela le
motho; ke ka ho Jesu Kreste feela, nqalo ya Hae e
kgethetsweng ho rapela.

81 Lemohang, Modimo o tshepisitse ho kopana le barapedi
ba Hae feela nqalong ena e le nngwe, mme eo ke ya kgetho ya
Hae ka Sebele; e seng ya kgetho ya rona, e seng ya kgopolo
ya rona; empa eo e leng ya mohopolo wa Hae, kgetho ya Hae.
Mme etlaba ngalo eo A tlang ho bea Lebitso la Hae, moo A
kgethileng teng. Ka baka leo re fihlela hoba re fumana moo
Lebitso la Hae le neng le le teng, seo A se kgethileng, ka
kgetho ya Hae ka Sebele.

82 Jwale erekaha re fumane nqalo eo A beileng Lebitso la
Hae, e leng, ka ho Kreste Jesu, mme ha ho nqgalo e nngwe,
kapa lebitso le leng le leng teng. Na le kgotsofaletse taba eo? E
reng, “Amen.” [Phutheho e re, “Amen.”—Mong.] Jwale, ntlha
ya taba ena ke ho-re, ha re fumane moo nqgalo e leng teng. ..
Nqalo ya ho rapela ha e amohelwe sebakeng sefe feela, ntle le
ka ho Kreste feela.

O ka nna wa baka, o ka etsa hono, empa le jwale ha o eso
ho ka o rapela. O sa kopa tshwarelo. Petrose o boletse. . .

Ka tsatsi la Pentekosta, ha bao ba ne ba ba bona ba bua
ka dipuo, mme le mehlolo le meeka e meholo e etsahala, ba
gala ba tsheha, kereke e entse jwalo, mme ba re, “Batho bana
ba kgotshe veine e tswai. Ba itshwere jwaloka ka batho ba
tahilweng.” Yena...”Morwetsana Maria, bao bohle, ba ne ba
le mmoho, lekgolo le mashome a mabedi a bona. Mme ba
thekesela jwaloka batho ba tahilweng, mme ba bua ka dipuo,
le ho etsa dintho tse jwalo. Mme ba re, “Batho bana ba
kgotshe veine e tswai.”

83 Empa, Petrose, ho emeng, a re, “Banna ba heso, batho
bana ha ba tahwa, etswe ena e sa le hora ya boraro ya letsatsi.
Empa ena ke taba e boletsweng ke moprofeta Joele, ‘Mehleng
ya bofelo, ho bolela Modimo, Ke tla tshela nama yohle ka
Moya wa Ka; bara ba lona le baradi ba lona ba tla porofeta;
Ke fela ke tla tshela bahlanka ba ka ba batona le ba
batshehadi ka Moya wa Ka. Ke tla etsa mehlolo hodimo
lehodimong, le meeka tlase lefatsheng; mollo, topallo tsa
mollo, mouwane wa mosi. Tsatsi la Morena le leholo le
kganyang le eso ho tle, mme e mong le e mong ya tla rapela
Lebitso la Morena o tla bolokeha.””

8¢  FEitse ha ba utlwa hona, ba hlajwa dipelo, mme ba re,
“Banna ba heso re tla etsa jwang?”

8  Petrose a re, “Bakang, mme e mong le e mong wa lona a
kolobeletswe ka Lebitso la Jesu Kreste tshwarelong ya dibe tsa
lona, mme le tla nka neo ya Moya o Halalelang. Hobane pallo
eo e melokong yohle e tla latela.” Jwale, re fumana taba eo.

86 Jwale re batla ho fumana mokgwa oo re kenang ka ho
Yena. Re kena jwang nqalong ee ya ho rapela? 1 Bakorinthe 12
e batalatsa taba ena, hoba, “Ka Moya o le mong!” E seng ka
kereke e le nngwe, e seng ka molao o le mong, e seng ka
moruti a le mong, e seng ka mobishopo a le mong, e seng ka
moprista a le mong. Empa, “Ka Moya o le mong o Halalelang
re kolobeletswa bohle Mmeleng o le mong,” e leng Mmele wa
Jesu Kreste, mme re ba le katamelo neong e nngwe le e nngwe
e Mmeleng oo. E, monghadi! Ha ho taba ya ho iketsa setho, ha
ho taba ya ho thothokisa melao, ho hlasimollwa ha ho yo, ho
nyahamisa, ho tsukutlana ka matsoho, kapa le letho feela le



22 LENTSWE LE BUILWENG

sele. Empa, ka Tswalo, re kolobeletswa Mmeleng wa Jesu
Kreste! Amen. “Ka Moya o le mong o Halalelang re
kolobeletswa bohle Mmeleng o le mong.”

87 Mme Mmele oo ke eng? “Lentswe le ne le le tshimolohong,
mme Lentswe le ne le le ho Modimo, mme Lentswe e ne e le
Modimo. Mme Lentswe le ne le etswe nama mme la aha hara
rona.” Re ka ba Mmeleng oo jwang mme re latole Lentswe le
le leng la Wona, kapa ho Le suthisetsa sebakeng se seng se sele
Se seng le Mmeleng 0o? Re ka etsa taba eo jwang le ka mohla?
Nqalo ya Modimo e kgethilweng!

88  Lemohang, mme ha o kolobeleditswe ka ho Yena ruri,
pontsho ya nnete ke hore o dumela Yena, Lentswe.

O ka ba karolo ya Hae jwang mme o Mo latole? Nka latola
jwang hore letsoho la ka ke la ka? Ha ho ena le. . .Ekare ha ke
etsa jwalo, ho na le ho phoso ka kelello ya ka. Mme ke ha
jwang nka etsang jwalo? Ha ho ena le taba e phoso ka kelello
ya ka, ke ka ho latola ha ntho eo e le letsoho la ka, ka ho
latola ha ntho eo e le leoto la ka, ho na le taba e phoso moyeng
ka modumedi ya latolang Lentswe lefe kapa lefe leo Modimo a
kileng a le bolela le ho le tshepisa. Ho na le taba e phoso
semoyeng ka motho eno eo ho thweng ke modumedi.

89 O ke se latole lengolo le le leng la Hae, hobane o fetohile
karolo ya ntho eo. O karolo ya Hae, hoba o kolobeleditswe ho
Yena; ka, Moya o Hahalelang o o kentseng Mmeleng wa Jesu
Kreste. Ke ntho e ntle hakakang!

9 Modimo o bile la nqalo e itseng A kopana—A kopana le
Abrahama, mme moo Abrahama a rapela. Ho theosa jwalo ka
Testamente!

Mme Lentswe la Hae la tshepiso le tla tolokwa ke Yena, ka
ho wena. Na le utlwisisitse taba eo? Lentswe leo A
tshepisitseng ho le phetha tsatsing leo le phelang ho lona, lona
le tla ba mangolo a ngodilweng a Modimo, a balwang ke batho
bohle. E seng seo o ipolelang sona, empa seo Modimo o se
etsang ka wena, se tla bua haholo ho feta ntho efe kapa efe eo
o ka e bolelang. Modimo o boletse, “Mehlolo ena e tla tsamaya
le ba dumelang.” E buang ka wena.

91 O buile ka mongwaha ona, ho tla hlaha jwale. Badumedi
ba mongwaha wona ba tlamehile ho dumela taba Ena, seo A
se tshepisitseng kajeno. Jwalo feela ka ha ba ile ba tlameha ho
kena arekeng, ho ka bolokeha; ho tswa Egepeta ho ka
bolokeha; ba tshwanetse ho kena ka ho Kreste, ho ka bolokeha
jwale, kahara Lentswe la Molaetsa, ho re ke Yena maobane,
kajeno, le ka ho sa feleng.

92 O kena jwang ka ho Wona? Ka Kolobetso! Kolobetso ya
eng, metsi? Ka Moya o Halalelang! “Moya o le mong, re
kolobeletswa bohle Mmeleng ona o le mong.”

9  Mme Lentswe la Hae la tshepiso, A ke ke...Ho ke ke ha
hlokahala hore o Le toloke. O tla Le toloka ka wena; seo o se
etsang, seo A tshepisitseng ho se etsa. Kereke e Mo latelang e
tla tshwana le Yena ka mokgwa wona ho fihlela batho ba
tsebile.

Shebang nakong eo Petrose le Johanne ba neng ba botswa
ka ho fodisa monna ya neng a le kgorong e bitswang e
Lokileng. Ba re, “Ba lemohile,” baprista bao, “ha e ne e le
batho ba sa rutehang le ba sa tsebeng ho bala,” empa ba
lemoha ha ba ile ba tsamaya le Jesu. Hobane, (eng?) ba ne ba
etsa dintho tseo A di entseng.

9% Yena o tlamehile ho ba mosebetsing wa Ntate. Mme le
kajeno ho loketse ho ba jwalo.

9% Jwale, hopolang, ke Yena maobane, kajeno, le ka ho sa
feleng; hoba Modimo o kopanela le wena ka ho Yena, yona
feela nqalo e leng teng; hoba ke hona moo A kgethileng ho bea
Lebitso la Hae, ka ho Jesu. “Jesu” ke Lebitso la Modimo.
Hopolang, Ntate, Mora, Moya o Halalelang, ke maemedi a
yang Lebitsong “Jesu Kreste.”

9% Ha Mattheu a ne a re, “Eyang ke hona, le rute tjhaba
tsohle, le ba kolobetse ka Lebitso la Ntate, la Mora, le 1a Moya
o Halalelang.”

Ka mokgwa oo e nnileng ya tolokwa ka phoso kajeno,
mme ho thwe, “Ka lebitso la Ntate, lebitso la Mora, lebitso la
Moya o Halalelang.” Le ho ngolwa ha e a ngolwa. Ke “Ka
Lebitso,: bonngweng, “la Ntate, Mora, Moya o Halalelang.”
Ntate ha se lebitso, Mora ha se lebitso, Moya o Halalelang ha
se lebitso; ke leemedi la lebitso.

Matsatsi a leshome morao ho moo Petrose a ema mme a re,
“Bakang, e mong le e mong wa lona, mme le kolobeletswe ka
Lebitso la Jesu Kreste.” Jwale na o entse seo A sa kang a mo
laela ho se etsa? O entse seo A mo laetseng ho se etsa. Lebitso
la Ntate, Mora, le Moya o Halalelang ke “Morena Jesu
Kreste.” Motho e mong le e mong Testamenteng e Ntjha o ile a
kolobetswa ka Lebitso la Morena Jesu Kreste.

97 Ha ho le motho ya mong Bibeleng ya kileng a kolobeletswa
ka maemedi a Ntate, Mora, Moya o Halalelang. Taba eo ha e a
ka ya eba teng ho fihlela molwana wa Nisea o hlomilwe Nisea,
Roma. Ebile taelo ya kereke e Katolike, e fumaneha, e
netefaditswe yona ntho eo, katekisimeng. Ke na le yona, ke
nnete, Dinnete Tsa Tumelo Ya Rona, le jwalo-jwalo, hore taba
eo ke molawana wa Roma e Katolike ruri. Ba tla o bolella hore
ha e fumanwe Bibeleng; empa ba bolela ha ba ena le matla a
ho fetola Mantswe ano, ha ba batla ho etsa jwalo, ka baka la
mopapa. Ke a latola.

Jesu Kreste e sa le Yena maobane, kajeno, le ka ho sa
feleng. “Mme ekare ha e mong a tlosa Lentswe le le leng
Bibeleng ena,” ho boletse Jesu, “kapa ho ekeletsa ka lentswe
le le leng ho Yona, ho tla tloswa kabelo hae Bukeng ya
Bophelo.” Lentswe le le leng; e seng polelo, kapa serapana,
empa Lentswe! “Ekare ha e mong a tlosa Lentswe le le
leng...”

9 Tshimolohong, Modimo o ne a sireleditse bana ba Hae ka
Lentswe la Hae. Lentswe le le leng, le tolokilweng ka phoso, le
bakile lefu le leng le le leng, hlooho e nnge le e nngwe e
bohloko, maswabi a mang le a mang. Eva, ha a ka a roba
polelo; o robile Lentswe. Yare ha Jesu a etla bohareng ba
Buka...Moo e ne e le karolong ya pele ya Buka.

Yare ha Jesu a etla mahareng a Buka, O ile a reng? “Ho
ngodilwe ho thwe motho a ke ke a phela ka bohobe feela,
empa Lentswe le leng le le leng le tswang molomong wa
Modimo.”

Pheletsong ya Buka, Tshenolo kgaolo ya 22, temana ya 18,
karolong yona ya ho getela ya Bibele, Jesu a bua ka sebele sa
Hae, o boletse, “Ke pakela e mong le e mong hore ha a ka tlosa
Lentswe le le leng Bukeng ena, kapa ho ekeletsa lentswe le le
leng ho Yona, ho tla tloswa kabelo ya hae Bukeng ya
Bophelo,” hobane ke moprofeta wa bohata ya kgopamisitseng
batho, mme madi a bona a tla botswa letsohong la hae, ka ho
etsa taba e jwalo.

9 Re tshwanetse ho boloka nqgalo e le nngwe eo ya ho rapela,
ke hore, Jesu Kreste Lentswe, e le yena maobane, kajeno, le ka
ho sa feleng. Amen. Ho lokile. Hopolang, ha ho nqalo e nngwe
hape ya ho kopanela ho rapela, ha ho nqalo. Modimo o E
kgethile.

100 Johanne, morao kwana kgokahanong e pakeng tsa
Testamente e Ntjha le ya Kgale. Mamelang ka hloko jwale.
Lemohang ka thata. Johanne, ntsu eo e kgolo, e tlileng e fofa
ho tswa lefelleng ka tsatsi le leng, dipheo tsa yona tse kgolo di
phukaletse. O ile a bonesa fatshe lebopong la Jordane, ntsu e
kgolo ya moprofeta e entseng borogo pakeng tsa Testamente
ya Kgale le e Ntjha, mme a ba mema ho tswa ho le letona le le
letshehadi. O ne a tsebahatsa tsatsi la pako.

Moo ha tswela ntle Bafarisi le Basadusi; a re “Mme le se ke
la re ka ho lona, ‘Abrahama ke ntata rona,” hoba ke a le
bolella hore Modimo o ka tsosetsa Abrahama bana le ka
majwe ana.” Kgidi!

Ha a ne a qalella ho akgela Evangedi ya hae, a re, “E
Mong o teng hara lona, Eo le sa mo tsebeng. Le nna ha ke eso
Mo tsebe, empa ke tla Mo tseba ha A etla. Ha ke a lokela ho

lokolla leghwele la seeta sa Hae. Empa ke Yena ya tla le
kolobetsa ka Moya o Halalelang le ka Mollo. Seoloso sa Hae se
letsohong la Hae; O tla fiela seotlo sa Hae ruri, mooko wona A
o tjhese Mollong o sa timeng.”

101 Ntsu eo ya senatla ya Evangedi ya dula moo, nakong eo e
tsietsang ditshokelo tsa yona tse kgolohadi. Mme mankgoto a
tswa, kapa Heroda, mmusisi nakong eo, lehlabaphio, a nyala
molamo wa hae. Mme o hopola kaha ntsuhadi eo ya Evangedi
e dutseng moo homme e lale taba eo ka mmele?

Bang ba bona ba re, “O se ka ba-ba rera ka lenyalo le
hlalano jwale, Johanne, hoba Heroda ke eo moo a dutseng.”

102 A tsamaela hantle ka pela sefahleho sa hae mme a re, “Ha
o a lokela ho ba le yena.” Ke nnete!

Mang, yena, e ne e le eng? E ne e le ntsu eo e hlahang
lefelleng. O ne a sa kwetlisetswa tlasa ditshoso tsa batho le
ditshokelo, tsa diphutheho tse itseng tse mabitso. Empa a
kwetliseditswe tlasa matla a Modimo o Matlawohle, le ho
tseba se neng se tla ba moo. O tsebile boitsebahatso ba
Messia.

Hallelua! Lentswe leo le bolela, “Ho bokwe Modimo wa
rona!” Le se ka la tshoha. Le jwale ha ke eso ka ke lematsa
motho. Ha ke a rwaleha. Ke tseba hantle moo ke leng teng.

Kgele, ha ke mo nahana, ntsuhadi eo e fofetseng moo le ho
dula fatshe! O boletse, “Ke tla Mo tseba ha A etla.” Tsatsi le
leng o ne a eme moo a ntse a rera.

103 Baprista ba le mose wane, ba re, “Na ruri o bolela ha ho
etla nako eo sehlabelo sa kamehla se tlang ho fediswa; tempele
ee e kgolohadi eo re e hahileng, le mesebetsi yohle eo re
ikgathaditseng ka yona, kereke ya rona e kgolo e nang le
lebitso?”

A re, “Ho tla nako eo tseo tsohle di tla fediswa.”
“Ho ke ke ha etsahala. O moprofeta wa bohata!”

104 Yaba o sheba kwana le kwana. A re, “Bonang, ke Eo! Ke
eo nqalo eo Modimo a e kgethileng ho mo rapela. Ke eo
Konyana, Konyana ya nnete e tlosang sebe sa lefatshe.” Ha a
re, “Momethodise ke enwa a etla, Mobaptise ke enwa a etla,
kapa Moroma.” O itse, “Konyana ya Modimo e tlosang sebe sa
lefatshe ke eo e etla.”

Tulo feela ya polokeho e leng teng e Konyaneng eo ya
Modimo. Pholoho e ho Yena feela; e seng kerekeng efe kapa
efe, molawaneng ofe kapa ofe, bathong bafe kapa bafe,
ntateng ofe feela, mmeng ofe feela, mothong ofe feela ya
halalelang, kapa leha e le letho, nqalo e halalelang. E ka ho
Modimo o Halalelang, Morena Jesu Kreste, moo Modimo a

beileng Lebitso la Hae hodima Motho, bakeng sa topollo, Ya
lefeletseng moputso wa rona baetsadibe. Ke yona feela nqgalo
ya pholoho e leng teng. Ke lona Lefika leo ke emang hodimo a
lona.

105 Johanne o Mo tsebile. O boletse, “Le nna ke ne ke sa Mo
tsebe ha ke ne ke Mmona a etla, empa ntle moo moo ke
fumaneng thuto ya ka...” E seng seminareng jwalokaha
ntatae a entse; e seng jwaloka moprista, ya kwetlisitsweng.
Empa lefelleng, moo a neng a le seminareng ya thuta-Ramasedi
ya Modimo o Matlawohle, a emetse Lentswe la Modimo; e seng
hoo sehlopha sa banna ba itseng ba se ghotsitseng, empa hoo
Modimo a ho boletseng ka Hona. Mme yare ha Johanne a lelala
hodimo mme a bona Moya o etla, a re, “Ke paka hore, ke
Yena.” Oho, kgidi!

Ke eo nqgalo ya lona ya ho rapela. Ke eo ngalo ya lona ya
botshabelo. Ke eo Konyana ya Modimo e tlosang sebe sa
lefatshe. E seng kereke ya letho, e seng molawana, kapa le
letho feela, empa Konyana ya Modimo e tlosang sebe sa
lefatshe.

106 T.e bona mokgwa oo Johanne a e beileng ka ona? Ha a ka a
re, “Lona Bafarisi le nepahetse, lona Basadusi, Maheroda.” O
itse, “Ke eo Konyana.” Ke yona nqalo. O na le Lebitso. Ke
Yena eo. Ha ho Lebitso le leng tlasa Lehodimo!

107 Hlokomelang seo Jesu a se boletseng ka Johanne jwale.
Ka tsatsi le leng Johanne a romela ho Yena, ho bona seo
A neng a se etsa. Jesu o boletse ka mokgwa ona bakeng sa
hae, “E ne e le lesedi leo le leholo le kganyang,” ho ba
bontsha tsela ya nnete eo ba neng ba tla e latela pele ho ho
tla ha ha Hae kgetlo la pele, ho tleng ha Hae la ho qgala.
Mmamelang ka hloko. Le se e fose. Jesu o itse, “Johanne e ne
e le lesedi leo.” Malakia 3, ha ho phoso! Moprofeta ya nang le
lesedi le leholo le kganyang o tsebahaditse ha Jesu e le Yena
feela, “Konyana.” Dikonyana tse ding tsohle tseo baprista ba
neng ba bua ka tsona, le dintho tseo tse ding tsohle, e ne e
le bosawana. Ena e ne e le “Konyana!” Monna ya nang le
lesedi le leholo le kganyang le...Jesu o boletse ha e ne e le
yena.

Malakia 3 o boletse, “Ke tla romela lenqosa la Ka pela
sefahleho sa Ka ho hleka mmila.” Mme ya neng a rometswe ho
hleka mmila, o Mo tsebahaditse ha e ne e le Yena nqalo. “Ke
Yena! Ha ho phoso. Ke Yena! Ke bona pontsho e Mo latelang.
Ke a tseba hoba ke Yena; Lesedi le theohelang fatshe ho tswa
Lehodimong mme le dula hodima Hae.” E ne e le taba e tiileng,
e ne e le Yena.

108 Jwale he, moena ka, ho kwaleng, ke batla ho le botsa taba e
itseng. Re ka bolela tjena. Na ha se ho Malakia 4, moo re

tshepisitsweng ntsu e nngwe hape, Topallo ya Lesedi ho latela,
ho bontsha kereke e kgelohileng tsatsing lena hore ke Yena
Baheberu 13:8, “e sa le yena maobane, kajeno, le ka ho sa
feleng.”? Na ha re a ka ra tshepiswa e mong ya tlang a fofa ho
tswa lefelleng? Amen! Taba eo ke Nnete ruri. Ho tshwanela le
ho lokela hakakang ho latela Luka 17:30, moo Mora motho
(Ntsu) a tlang ho itshenola ka Sebele ho etsa dingalo tse ding
tsohle tsa ho rapela, jwaloka diphutheho tse mabitso le ntho
tse kang tseo dintho tsa mafeela!

Modimo o kgethile nqalo ya Hae. Johanne o boletse, “Ke
Yona eo!”

109 Mme hape re tshepisitswe ntho e tshwanang tsatsing lena,
Malakia 4, “Ho kgutlisetsa dipelo tsa bana morao,” ho bolela
ha A sa shwa, dintho tsena ha di bakeng sa mongwaha o mong
osele; kolobetso ya Lebitso la Jesu e ne e se bakeng sa morao
kwana, empa e sa le Yena le jwale. Amen. Ho etsa dinqgalo tse
ding tsohle tsa ho rapela ntho tsa mafeela, ke seo ntsu ya
tsatsi la morao e loketseng ho se etsa, ho bontsha ha tse ding
tsa tsona tsohle e le masawana, diphutheho tse mabitso ke
bowatla, empa ho ba supisa hape ka pontsho e kang eo a e
entseng, hore ke Yena maobane, kajeno, le ka ho sa feleng.
Hallelua!

110 Hape, ho Tshenolo 4:7, re bile Dibata tse nne tseo re sa
tswa feta ho tsona.

Sa pele e ne e le, re fumane hobane, e ne e le tau. Ebile
Sebata sa pele se ileng sa tswa ho kgahlana le phepetso ya
tsatsi leo, Tau ya Leloko la Juda.

Ka morao ho Yena ha tla Sebata se latelang. Mme re
fumana hobane, Sebata se latelang e ne e le namane, eo e leng
phoofolo ya pelesa, sehlabelo. Matsatsing a Roma ya
kateredale [mobishopo ya busang setereke—Moft.], Kereke e
ile ya itjhwella; sehlabelo.

Se latelang se tlileng, e ne e le motho, e le Sebata se nang
le sefahleho se kang sa motho. Mme motho eo e be e le
bantjhafatsi, thuto ya batho, thuta tsa bodumedi, jwalo-
jwalo.

Empa Sebata sa ho getela se neng se tla fofa, Sebata sa ho
getela se neng se tla tla, Bibele e boletse hoba e ne e le ntsu e
fofang. Hallelua! Mme moprofeta o boletse, tsatsing lena,
“Lesedi le tla ba teng.” Oho, kgidi, “Tsatsing leo Lesedi le tla
ba teng.”

111 Ho bile le letsatsi la bantjhafatsi. Ho bile le letsatsi le
fifetseng feela, le ke keng la bitswa nyene kapa bosiu. Empa
nakong ya mantsiboya, nakong ya Ntsu:

Lesedi le tla ba teng nakong ya Ntsu,

Tsela e yang Kganyeng le tla e fumana ruri;

Tseleng ya metsi ke Lesedi kajeno,

O patilwe ka Lebitso le tlotlehang la Jesu.

Ba banyenyane le ba baholo, bakang dibeng tsa
lona,

Ruri Moya o Halalelang o tla o kolobeletsa
kahare;

Hoba Masedi a mantsiboya a tlile,

Ke nnete hore Modimo le Kreste ba Bang.

112 Amen! Lesedi le tla ba teng nakong ya mantsiboya, yona
feela nqalo ya Modimo e kgethetsweng ho rapela. Oho,
Molaetsa oo o boemong bofe, O tla etsang? Mme tsatsing la hae
Lesedi le tla ba teng nakong ya mantsiboya, mme (eng?) ho
amohela hape bana ba Hae ho leba Lefatsheng la nnete la
pallo, ka pontsho e tshwanang ya Topallo ya Mollo e
eteletseng bana ba Iseraele pele hara lehwatata.

Nqalo ya Modimo e kgethetsweng ho rapela, Jesu Kreste.
Ke yona feela nqgalo e leng teng. Ke lona feela Lebitso leo
Modimo a nang le lona bakeng sa pholoho. Ke se A se reileng
leloko le Lehodimong, ha le sa le lefatsheng, ke Jesu Kreste.

113 Oho Kereke, Oho setjhaba, mphato wa moetsadibe, o se ke
wa tshepela ho letho feela ntle ho Jesu Kreste. O se ke wa
tshepela ho moreri ofe kapa ofe feela. O se ke wa tshepela ho
motho mang kapa mang feela ho o pholosa. O se ke wa
tshepela ho kereke efe kapa efe, molawaneng ofe kapa ofe,
phuthehong efe kapa efe e nang le lebitso. Tshepelang ho Jesu
Kreste feela, hobane ke Yena Lesedi la hora.

A re inamiseng dihloho tsa rona.

Lesedi le tla ba teng nakong ya mantsiboya,

Tsela e yang Kganyeng le tla e fumana ruri,

Tseleng ya metsi ke Lesedi kajeno,

O patilwe ka Lebitso le tlotlehang la Jesu.

Ba batjha le ba baholo, bakang dibeng tsa
lona,

Ruri Moya o Halalelang o tla kena kahare;

Masedi a mantsiboya a tlile,

Ke nnete hore Modimo le Kreste ba Bang.

114 Oho, moena, kgaitsedi, ha o eso ka o baka le jwale, haeba o
eso kolobeletswe ka Lebitso la Jesu Kreste, na o ka se nke kgato
eo eo ya ho gala bosiung boo. Na o ka se fe Modimo monyetla
wa ho o amohela hape nqalong eo o ka Mo rapelang ho yona?
Hopolang, ntle ho moo, ha ho nqalo eo Modimo o tshepisitseng
ho kopanela le wena le ho amohela borapedi ba hao.

115 O ka nna wa re, “Moena Branham, ke rapela ka
botshepehi bo bokaalo feela!” Kaine o entse jwalo le yena. O

entse mofuta o mong le o mong wa nyehelo eo Abele le yena a
e entseng, empa e ne e le nyehelo e fosahetseng. O ka ya
kerekeng, mme wa lefa karolo ya hao ya leshome, mme wa
phetha tshebeletso ya hao jwaloka ha ho loketse Mokreste, ka
botshepedi bo tshwanang le ba monna kapa mosadi ofe kapa
ofe.

Ke se ke eme mona jwale dilemo tse ka bang mashome a
mararo, motseng mona, le ho meketsa Molaetsa wona ona. Ke
a tsofala. Nke ke ka hlola le lona nako e telele ho feta. Empa
hopolang, Tsatsing la Kahlolo, lentswe la ke le hatisitswe,
mme le tla bua kgahlano le lona.

116 Ho na le nqalo e le nngwe feela eo Modimo a behang
Lebitso la Hae, mme moo ha se kerekeng, empa ka ho Jesu. Ho
na le nqalo e le nngwe feela ya ho rapela, nqalong e le nngwe
feela moo o ka amohelwang, mme teng ke ka ho Moratuwa,
Jesu Kreste. “Ha ho Lebitso le leng tlasa Lehodimo, le
neilweng batho, leo ba ka bolokehang ka lona,” ha ho kereke,
ha ho molawana, ha ho letho feela. Jesu Kreste!

Mme taba eo e loketse ho ba Molaetsa wa hora, “ho
busetsa morao dipelo tsa bana, morao Tumelong eo bahalaledi
ba ileng ba e fuwa ka nako e nngwe.” Na o ke ke wa E
amohela bosiung boo?

Mme re sa inamisitse dihloho tsa rona.

117 Le bao ba tla lakatsa ho hopolwa thapelong, na le ka
phahamisa matshoho a lona. Re ka se kgone ho memela batho
aletareng, hoba ho hongata haholo. Modimo a le
hlohonolofatse. Kgidi! Ka ho la ka le letshehadi, ke hakanya
ha ho ena le makgolo a mararo.

118 Jwale ho la ka le letona, na le ka phahamisa matsoho a
lona, la re, “Re batla ho hopolwa.” Ke hakanya ha ho ena le
lekgolo le mashome a mahlano, kapa ho feta, ho le letona la
ka.

Re na le tabernakele tlase mona e nang le letshahadi la
metsi; moruti, moruti ya kgabane, Moena Orman Neville,
batlatsi, banna bana mona bao le ba bonang le ho kopana le
bona. Tsatsi le leng le leng, bosiu bo bong le bo bong, hora e
nngwe le e nngwe, batho ba batlang ho kolobetswa, ba
bakileng, ka dinako tsohle le letile. Mme ha le ka utlwa taelo
eo, ruri le tla, ka tshepiso ya Modimo, ha le tshepeha ka
pelong tsa lona, ho amohela kolobetso ya Moya o Halalelang.

119 Ho na le nqgalo e le nngwe feela ya ho rapela. Jwale, moo
ha se ka Tabernakeleng. Ke ka ho Kreste. Re kena jwang ka
ho Yena? “Ka Moya o le mong re kolobeletswa bohle Mmeleng
ona o le mong.”

A re rapeleng.

120 Modimo o ratehang, jwaloka ha matsoho ana a phahame, a
bontshitse se neng se le tlasa letsoho leo ka pelong, kgodiso ya
ha ruri ba hloka thuso ho tswa ho Wena. Ke rapella e mong le
e mong wa bona, Ntate. Mme ke tla qotsa Lentswe la Hao. O
boletse, “Ya utlwang Lentswe la Ka, a dumela ho Ya
Nthomileng, o na le Bophelo bo sa feleng, mme a ke ke a tla
Kahlolong; empa o tlohile lefung ho ya Bophelong.”

Ntate, ke ye ke tlohe motseng dibeke tse mmalwa feela, ke
boye, ke botse, “Ka enwa ho ya jwang?”

“Kgele, ba re siile.”
“Ebe, ho ya jwang ka...”
“Ba re siile.”

121 Modimo o ratehang, re bitswa ka bonngwe ka bonngwe, ka
bonngwe ka bonngwe re loketse ho kgahlana le phepetso ya ho
tsamaya kgohlong ya moriti wa lefu. Mme ke tshwanelo ya e
mong le e mong wa rona, jwaloka batho ba buswang ke lefu.
Empa, bosiung bona, O re abetse gelo ya Hao, hore ha re ka
dumela ho Yena le ho kolobeletswa Lebitsong la Hae, hore O
tla re kenya kahare. Mme hape ka Mmeleng ona, Mmele wa
Kreste, e seng ka kerekeng; empa Mmeleng wa Kreste, Mmele
00 o0 se o ahlotswe. O ke ke wa tlameha ho tla Kahlolong.
Modimo o ile a tshollela kgalefo ya Hae mmeleng oo, mme
mmele oo o lokolohile sebeng; mme, ho beng ka ho Yena, ho re
bea ba lokolotsweng sebeng, ka Pheko ya Hae e re shwetseng.
Mme kahare moo re na le kopano le e mong le e mong wa rona,
nakong eo Madi a Jesu Kreste, Mora Modimo, a re bolokang re
hlwekile sebeng sohle le tshilafalong.

122 Ntate, Modimo, ke rapela hore O tle o kenye e mong le e
mong wa bona Mmusong wa Hao. Fana ka sena, Modimo. Ho
se be le ya mong wa bona ya timelang; a ho se be moshanyana
kapa ngwanana, monna kapa mosadi. Morena, ba bang ba
batho ba heso ba teng ba dutseng mona, bosiung bona, ba leng
ka ntle ho Madi ao. Ke hopola mantswe a ntate hantle
hakakang! Mme ke a rapela, Modimo o Ratehang, hore ho se
be le ya mong wa bona ya lahlehang. Fana ka sena, Morena.
Ke dumela jwale ho Wena, ka tsohle tseo ke nang le tsona ho
ka dumela ka tsona.

123 Tsamaya hodima baena beso, dikgaitsedi, metswalle ya ka,
ka nqgalong ena bosiung bona le ka ntle kwana mehaleng. Ho
na le dinaha tse mmalwa tse mametseng tse fapaneng, ho
hlaha kwana Lebopong la Botjhabela le ho ya Bophirima. Ke
a rapela, Modimo o Ratehang, ho theosa le mahwatata mane
Tucson, hodimo kwana California, hodimo Nevada le Idaho,
ho leba nga Botjhabela le ho potoloha, tlase Texas; memo ena
e sa etswa, batho ba sa dutse ka—ka dikerekeng tse nyenyane,

dikaratjheng, malapeng, ba mametseng. Oho, Modimo, a
monna eo kapa mosadi ya lahlehileng, moshanyana kapa
ngwanana, horeng ena, ba tle ho Wena. Fana ka sena e sa le
jwale. Re kopa hoo Lebitsong la Jesu, hore ba tle ba fumane
nqalo ena ya tshirelo nako e sa le teng.

Nakong eo, re bonang mongolo leboteng, lefatshe le
tshwerwe ke methapo, nako ya topollo e haufi. Karolo ya
setjhaba sa heso e a tetebela, karolo e nngwe e kolokoteha le
ho ghashoha ka baka la dithothomelo tsa lefatshe, jwaloka ha
Jesu a tshepisitse hore ho tla ba ka mokgwa ona. A e se be
nako e telele bakeng sa bona, Morena. A ba ke ba e amohele
jwale, hoba re ba hlahisa ho Wena jwaloka dikgau tsa
tshebeletso, tsa Evangedi, Lebitsong la Jesu. Amen.

124 Na le a Mo dumela? Modimo a le hlohonolofatse. Ke ba
bakae ba dumelang hoba seo ke Nnete, ho la ka le letshehadi,
phahamisa letsoho la hao. Ke ba bakae ho le letona,
phahamisa letsoho la hao. Modimo a le hlohonolofatse. Ho
fihlela moo nka bonang teng, e mong le e mong. Ke Nnete,
metswalle. Modimo o tseba hoba ke nnete.

125 Jwale ka ho Yena, mme ho beng ka ho Yena, le ba le
katamelo nthong e nngwe le e nngwe eo A e shwetseng. Mme
O shwetseng? “Athe o hlabetswe dibe tsa rona, a tetekwa ka
baka la makgopo a rona; kotlo e re tlisetsang kgotso e Mo
wetse hodimo, mme re pholoswa ka mageba a Hae.” Na le
dumela hoo? Le dumela phekong ya Hae e bakeng sa phodiso
jwale?

126 Na ho na le ba kulang mahareng a rona? A ba ke ba
phahamise matsoho a bona, ho le letona kapa ho le letshehadi.
Letshwele le leholo la ba kulang. Nka se kgone ho thea mola.
Le a bona, ha ke na. . .se kgone ho nyolohela kalaneng. Ha ho
mokgwa wa ho etsa jwalo.

Ba tshwere ditshebeletso tsa thapelo ntle kwana dibakeng
tse ding, bakeng sa bakudi, dikerekeng le dinthong tse jwalo,
tlase Tabernakeleng.

Ke tla le kopa taba e itseng. Ke badumedi ba ba kae ba
leng teng? Phahamisang matsoho a lona. Ho lokile. Ke tla le
qotsetsa Lentswe, e leng Kreste. Taelo ya Jesu ya ho qetela
lefatsheng, le Kerekeng, ke rialo, O boletse ka mokgwa ona,
“Mehlolo ena e tla tsamaya le ba dumelang; ha ba bea
matsoho hodima ba kulang, ba tla fola.” Ke ba ba kae ba
tsebang ha seo e le nnete, Mareka 16, e reng, “Amen.”
[Phutheho e re, “Amen.”—Mong.] Ho lokile. Ke o kopa jwaloka
modumedi ho bea matsoho a hao hodima motho ya ka pele ho
wena. Bea feela matsoho a hao hodima motho ya ka pela hao,
mme a rona bohle re etsetsaneng thapelo bakeng sa e mong le
e mong jwale. Bea matsoho a hao hodima motho ya haufi le
wena.

127 Morena, ka pela ka mona ho na le lebokose la disakatuku,
diphasela tse nyenyane; mme wa batho ya robetseng kae-kae,
a eshwa, lesea le makgatheng a ho shwa, batho ba kulang
hohle. Re bala Bibeleng hore ba ile ba nka disakatuku le
diforesekoto tse amileng mmele wa Paulosi, mme tsa behwa
hodima ba kulang; mme meya e mebe, le meya e ditshila, le
mafu, le malwetse, a tswa bathong. Jwale, Morena, re a tseba
ha re Mohalaledi Paulosi, empa re a tseba hoba O sa le Jesu,
yona feela nqalo ya Modimo e hlahiseditsweng ho rapela.
Mme, jwale, kajeno, batho bana ba ipoletse tumelo tsa bona
ka mokgwa o tshwanang, ka hore ba dumela jwaloka ha
batho bao ba entse. Ruri O se o ba etseditse tsela! Mme ke
beha matsoho a ka hodima disakatuku tsena mme ke kopa
hore malwetse le mahloko a tlohe mebeleng ya batho bao
dintho tsena di tla behwa hodima yona ka Lebitso la Jesu
Kreste.

128 Jwale, re rutwa, hore Baiseraele ha ba ne ba etswa
Egepeta, ba le tseleng ya kutlo, ba habile lefatsheng la pallo.
Lewatle le Lefubedu la ema tseleng ya bona. Mme Modimo wa
sheba fatshe o le Topallong ya Mollo, mme lewatle la tshoha, la
kgutlela morao, mme la dumella Iseraele ho parola ho ya
lefatsheng la pallo. Oho Modimo, sheba fatshe ka Madi a Jesu,
bosiung bona, mme a malwetse a ke a kgutlele morao, mme
Satane a lelekelwe ntle. Mme a batho ba ke ba fetele
tshepisong eo ya bophelo bo phethahetseng le matla, hoba
Modimo o boletse, “Nthong tsohle, ke rata ha le atlehile
mebeleng.”

129 Jwale jwaloka ha O bona moo, Morena Jesu, matsoho a
batho bana a behilwe hodima e mong le e mong wa bona, ba
bontsha tumelo tsa bona, hodima seo O se boletseng, “Mehlolo
ena e tla tsamaya le ba dumelang.” Ba rapellana ka mokgwa
wa bona, bakeng sa e mong le e mong. Motho ya haufi o a ba
rapella.

130 Jwale, Morena, phepetso ena e entswe, hore Satane,
setshosa se seholo, ha a na tokelo ya ho fuparela ngwana wa
Modimo. Ke sebopuwa se hlotsweng. Jesu Kreste, yona feela
nqgalo ya ho rapela, lona feela Lebitso la nnete, o mo hlotse
Golgotha. Mme re paka Madi a Hae hona jwale, hore O hlotse
bohloko bo bong le bo bong, bolwetse bo bong le bo bong.

Mme ke kgalema Satane ho tloha mokguping ona. Ka
Lebitso la Jesu Kreste, tswa bathong bana, mme ba ke ba
lokolohe.

131 E mong le e mong ya amohelang phodiso ya hae hodima
motheo wa Lentswe le ngotsweng, etsa bopaki ba hao ka ho
ema ka maoto a hao mme o re, “Ke amohela jwale phodiso ya
ka ka Lebitso la Jesu Kreste.” Emang ka maoto a lona.

Ho bokwe Modimo! Ke moo he. Shebang ka mona,
dighwala le ba jwalo ba ya phahama. Ho bokwe Modimo. Ke
moo. Dumelang feela. O mona. Ho ho tle hakakang!

132 Ntle mokguping, ka ntle, mehaleng, ekare le ka bona! Ke
nahana hore motho e mong le e mong ka mona, ho latela tsebo
ya ka, kapa bongata ba bona, bo eme nakong ena. Oho Kgele,
ke motsotso o motle hakakang! Boteng ba Morena, ke sona seo!
“Moo Boteng ba Morena bo leng teng, twelo e teng, tokoloho e
teng.” Moya wa Modimo o a re lokolla.

133 Jwale erekaha A re fodisitse, re a e dumela. O re
pholositse; re a e dumela. Bao ba batlang ho kolobetswa,
letsha le letile. Nakong efe kapa efe, horeng efe kapa efe eo
le batlang ho tla, ho tla ba le motho ya itseng moo ho le
sebeletsa.

Mme jwale ke nahana hore, pele re ka kwala, re
tshwanetse ho bina thoko e kgolo ya kereke. “Ke a Mo Rata,
Ke a Mo rata hoba A nthatile pele.” A re phahamisetseng
matsoho a rona ho Modimo mme re se bineng ka pelo tsohle
tsa rona!

Re batla ho kopana le lona mona hoseng, ka mashome a
mararo ka morao ho robong, mohahong ona wona, bakeng sa
thero ya Lenyalo le Hlalano. Ke hantle.

A re se bineng mmoho jwale.
Ke a Mo rata,

A mokgupi ona o moholo o bine hoo jwale! Ntle-ntle
kwana mehaleng, e bineng, le lona.

Hoba A nthatile pele
O lefeletse pholoho ya ka
Fateng sa Golgotha.

13¢ Taba eo e phethilwe ho kae? Fateng sa Golgotha. Re sa e
bina hape, ke batla hore o tsukutle matsoho le motho ya haufi
le wena, e re, “Modimo a o hlohonolofatse, mojaki.”

Ke. ..

[Moena Branham o dumedisana le baena ka
matsoho—Mong.]

Hoba A nthatile. . .
O lefeletse pholoho ya ka
Fa...

135 Kgidi, na le a Mo rata? [Phutheho e arabela,
“Amen.”—Mong.] Na ha A makatse? [“Amen.”] Na ke Yena
Ngalo ya lona ya Tshirelo? [“Amen.”] Ke Lefika naheng e
nyorilweng, Lehaha ha sefefo se etla, ke sona feela Setshabelo
seo ke se tsebang. Ka baka leo:

Tumelo ya ka e lelala ho Wena,
Wena Konyana ya Golgotha,
Mopholosi ya Kgethehileng;
Nkutlwe jwale ha ke rapela,
Tlosa bokgopo bohle ba ka,

Ho tloha kajeno a nke ke be
Wa Hao ka botlalo!

Ha re phahamiseng matsoho a rona ha re ntse re e bina.

Tumelo ya ka e lelala ho Wena,
Wena Konyana Golgotha,

Oho Mopholosi ya Kgethehileng;
Nkutlwe jwale ha ke rapela,
Tlosa sebe sohle sa ka,

Oho ho tloha kajeno a nke ke be
Wa Hao ka botlalo!

Ha re inamiseng dihloho tsa rona jwale nakong eo re e
binelang ka marameng.

Ha ke tsamaya tseleng e tjhehilweng difi,
Le mapalesa-pelo a nama ho ntika,
Wena eba Mosupatsela wa ka;

Laela botsho ho fetoha lesedi,

Phumula dikeledi tsa maswabi,

A nke ke se lelere

Ke se suthe pela Hao.

Ha le sa inamisitse dihloho tsa lona, moruti wa rona ya
ratehang, Moena Orman Neville o tla ghalanya mokgupi h

ikela.

N

Litokelo tsohle 1li babaletsoe. Buka ena e ka porintoa ka

